
1 

 

 

 

 

ԿՐԹՈՒԹՅԱՆ ԱՌԱՆՁՆԱՀԱՏՈՒԿ ՊԱՅՄԱՆՆԵՐԻ ԿԱՐԻՔ 

ՈՒՆԵՑՈՂ ԵՐԵԽԱՆԵՐԻ   ՀԵՏ ՀՈԳԵԲԱՆԱԿԱՆ ԱՇԽԱՏԱՆՔԻ 

ՈՒՂԵՑՈՒՅՑ 

(մեթոդական ձեռնարկ հոգեբանների և մանկավարժների 

համար) 

 

 

 

Երևան 

<<ՎԷԼԱՍ Պրինտ>>ՍՊԸ 

2020 թ․ 

 



2 

 

ՀՏԴ 159.922.7(072)  

ԳՄԴ 88.8 

         Ե 787 

 

 

 

 

 

Կրթության առանձնահատուկ պայմանների կարիք ունեցող 

երեխաների  հետ հոգեբանական աշխատանքի ուղեցույց: 

       Ե 787    Մեթոդական ձեռնարկ հոգեբանների և մանկավարժների 

համար/ Կազմ.` Անի Խուդոյան.- Եր.: ՎԷԼԱՍ Պրինտ ՍՊԸ., 2020.-128 

էջ: 

 

 

 

 

ՀՏԴ 159.922.7(072)  

                                                                       ԳՄԴ 88.8 

 

 

 

 

 

 

 

 

 

 

 

ISBN 978-9939-0-2759-3                                               © Խուդոյան Ա., 2020 



3 

 

 

Բովանդակություն 

Նախաբան․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․5 

Գլուխ 1․Մտավոր խանգարումներ ունեցող երեխաների 

ընդհանուր բնութագիրը (հոգեկանի զարգացման հապաղում, 

մտավոր հետամնացություն)․․․․․․․․․․․․․․․․․․․․․․7 

1․1 Հոգեկանի զարգացման հապաղում և մտավոր 

հետամնացություն․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․7 

1․2 Մտավոր խանգարումներ ունեցող երեխաների  

հոգեբանական թեստավորման համար  անհրաժեշտ 

գործիքակազմ․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․10 

1․3 Մտավոր խանգարումներ ունեցող երեխաների հետ 

հոգեբանական աշխատանքի իրականացման տեխնիկաներ և 

վարժություններ․․․․․․․․․․․․․․․․․․․․․․․․․․․․․․․․28 

Գլուխ 2․ Հուզակամային ոլորտի խանգարումներ (աուտիզմ, 

հիպերակտիվություն և ուշադության 

Նախաբան 

 Կրթության առանձնահատուկ պայմանների կարիք ունեցող 

(ԿԱՊԿՈՒ) երեխաներ եզրույթը  վերջին շրջանում բավական 

լայն տարածում է գտել հանրության շրջանում: Շատերը, 

սակայն, դեռևս չեն կարողանում հստակ  տարբերակել, թե 

կոնկրետ որ երեխաներն են համարվում կրթության 

առանձնահատուկ պայմանների կարիք ունեցող, որոնք` ոչ:  Գ. 

Լեֆրանկոն ասում էր․ <<Հատուկ կարիքներ ունեցող կարող են  

համարվել այն անձինք, որոնց մոտ դրսևորվող սոցիալական, 

ֆիզիկական և հուզական ոլորտի առանձնահատկությունները 

հատուկ ուշադրության, հատուկ պայմանների կարիք ունեն, 

որոնց տրամադրման արդյունքում այդ մարդիկ կկարողանան 

ընդլայնել իրենց ներուժը>>[12]: Ներառական կրթությունն էլ, 

համապատասխանաբար, մի համակարգ է, որն ուղղված է 

հեղինակի կողմից մատնանշված  խնդիրների լուծմանը: 

Այսպիսով՝ կրթական առանձնահատուկ պայմանների 

կարիքները գնահատատվում են ըստ երեխայի 

հոգեֆիզիոլոգիական զարգացման 

առանձնահատակությունների: Արդյունքում առանձնացվում  են՝ 

 Լսողության խանգարումներ ունեցող երեխաներ(խուլ, 

խլացած, լսողության ցածր մակարդակով) 

 Տեսողության խանգարումներ ունեցող երեխաներ (կույր, 

կուրացած, տեսողության խանգարումներ ունեցող) 

 Մտավոր խանգարումներ ունեցող երեխաներ (մտավոր 

հետամնացություն ունեցող, հոգեկանի զարգացման 

հապաղմամբ երեխաներ և այլն) 

 Խոսքային խանգարումներով երեխաներ 

 Հենաշարժողական ապարատի խանգարումներով 

երեխաներ 

 Հուզակամային ոլորտի խանգարումներով երեխաներ 

(աուտիզմ, հիպերակտիվություն և ուշադրության դիֆիցիտ և 

այլն)։ 

 Հաշվի առնելով այն հանգամանքը, որ  ներառական կրթության 

շրջանակներում բազմաթիվ հանրակրթական դպրոցներում 

աշխատող  մասնագետներ՝ մանկավարժներ, հոգեբաններ, 

հատուկ հոգեբաններ, սոցիալական մանկավարժներ, 

աշխատում են   վերոնշված խնդիրներով երեխաների 

աջակցության, հոգեշտկման և զարգացման ուղղությամբ, տվյալ 

մասնագետներին օգնելու  նպատակով կազմվել է առաջարկվող 

գիրքը, որտեղ ներառված տեղեկատվությունը հնարավորություն 

կտա ինչպես ընդհանուր պատկերացում կազմել երեխաների 

հոգեբանական առանձնահատկությունների, վերջիններիս 

հոգեախտորոշման հնարավոր գործիքակազմի վերաբերյալ, 

այնպես էլ  առաջարկվող տեխնիկաների և ծրագրերի 

կիրառման արդյունքում հնարավոր կլինի նպաստել 

երեխաների ընդհանուր հոգեսոցիալական զարգացմանը[12]։  

Գլուխ 1․Մտավոր խանգարումներ ունեցող երեխաների 

ընդհանուր բնութագիրը (հոգեկանի զարգացման հապաղում, 

մտավոր հետամնացություն) 

1․1 Հոգեկանի զարգացման հապաղում և մտավոր 

հետամնացություն 

 Հոգեբանական գրականության մեջ հոգեկանի զարգացման 

հապաղում(ՀԶՀ) տերմինը հաճախ օգտագործվում է 

բնութագրելու համար տարբեր գործոնների ազդեցության 

հետևանքով երեխայի կամ մեծահասակի մոտ առաջացած 

խանգարումները, որոնց արդյունքում անձի մոտ նկատելի է 

հոգեկան առանձին գործընթացների` հիշողություն, 

ուշադրություն, երևակայությունը, մտածողություն, խոսքի, 

հուզական ոլորտի զարգացման հապաղում: Գոյություն ունեն 

ՀԶՀ-ի տարբեր տեսակներ, որոնք կարելի է միավորել չորս 

հիմնական տեսակների մեջ` 

Կոնստիտուցիոնալ ծագում ունեցող ՀԶՀ, որի դրսևորման 

ընթացքում նկատելի է  անձի հուզակամային ոլորտի 

զարգացման ցածր մակարդակ, արդյունքում նկատելի են 

ինֆանտիլիզմին` մանկամտությանը բնորոշ երևույթներ․ 

հաճախակի, որոշ դեպքերում նաև անհիմն բարձր 

տրամադրություն, անընդհատ խաղալու ձգտում, բարձր 

ներշնչվողականություն, հուզական ոլորտի անկայունություն:    

Սոմատոգեն ՀԶՀ-ի առաջացման պատճառ կարող են 

հանդիսանալ տարաբնույթ օրգանական հիվանդությունները` 

խրոնիկ ալերգիաներ, ինֆեկցիաներ, ասթմա, տուբերկուլյոզ և 

այլն: Ելնելով վերոնշվածից՝ կարելի է ենթադրել, որ 

խանգարման այս տեսակը  բնածին չէ, այն կարող է ձեռք բերվել 

կյանքի ընթացքում, մինչև անգամ, շատ հաճախ, ծնողները 

սկզբնական փուլում չեն նկատում, որ երեխայի մոտ 

աստիճանաբար զարգանում է խնդիրը:  Արդյունքում ի սկզբանե 

առողջ երեխայի մոտ աստիճանաբար  նկատելի է դառնում 

հոգեկան զարգացման հապաղում։ Երեխան չի կարողանում 

կամ դժվարությամբ է անում այն, ինչ նախկինում հեշտությամբ 

կարողանում էր անել, մոռանում է այն ինֆորմացիան, որին 

նախկինում տիրապետում էր, չի կարողանում երկար ժամանակ 

ուշադրությունը կենտրոնացնել որևէ առարկայի կամ երևույթի 

վրա, նկատելի են նաև քնի խանգարումներ և այլն: Փսիխոգեն 

ՀԶՀ-ի առաջացման պատճառ կարող է հանդիսանալ 

դաստիարակությունը՝ երեխայի հանդեպ դրսևորվող 

գերխնամքը, թերխնամքը, սոցիալական անբարենպաստ 

պայմանները, հոգեկան տրավմաները, անբարենպաստ 

ընտանիքը  և այլն: 

Ցերեբրալ օրգանական ծագում ունեցող ՀԶՀ, որն առավել հաճախ 

կարելի է հանդիպել,  քան  նախորդ տեսակերը, և որի դեպքում 

նկատելի են ավելի խորը խանգարումներ թե’ հուզակամային 

ոլորտի, և թե՛ հոգեկան գործընթացների հետ կապված [11]:  

Մտավոր հետամնացության (օլիգոֆրենիայի) դեպքում ևս 

առանձնացնում ենք մի շարք տեսակներ՝ թեթև աստիճանի, 

չափավոր, ծանր և խորը աստիճանի մտավոր 

հետամնացություն: Թեթև և չափավոր աստիճանների մտավոր 

հետամնացության դեպքում իմացական  ոլորտի շեղումները չեն 

ուղեկցվում զգայական օրգանների աշխատանքի կտրուկ 

խաթարմամբ, բացի այդ, երեխան ի վիճակի է ծավալել 

նպատակաուղղված գործունեություն   և, որ ամենակարևորն է, 

երեխան ճիշտ աշխատանքի դեպքում ունենում է զարգացման 

հեռանկարներ[1]։ Մտավոր հետամնացություն ունեցող 

երեխաների վերաբերյալ առավել մանրամասն ինֆորմացիա 

կարող եք գտնել մեր՝ <<Երեխաների հետ հոգեբանական 

աշխատանքի ուղեցույց 2>> գրքում։ 

1․2 Մտավոր խանգարումներ ունեցող երեխաների  

հոգեբանական թեստավորման համար  անհրաժեշտ 

գործիքակազմ 

Ուշադրության բաշխվածության և տեղափոխելիության 

ախտորոշման մեթոդիկա (Ս.Լիեպին) 

Երեխային առաջարկում ենք 

իրեն ծանոթ   տարբեր 

նկարներով  (աստղ, ծաղիկ, 

սունկ, դույլ, տուն, ծառ, դրոշ, 

անիվ) քարտ:  Ուշադրության 

կենտրոնացվածության 

մակարդակի ախտորոշման 

համար երեխային խնդրում 

ենք գիծ քաշել բոլոր 

աստղերի վրա: Ուշադրության բաշխման և տեղափոխելիության 

մակարդակների ախտորոշման համար  երեխային տալիս ենք 

երկու տարբեր գույների մատիտ` կարմիր և կապույտ, ապա 

խնդրում ենք, որ կարմիր մատիտով գիծ քաշի սնկերի, իսկ 

կապույտ մատիտով՝ ծառերի վրա:  Եթե երեխան   50%-ից ավել 

սխալ է արել, ապա կարող ենք խոսել ուշադրության 

զարգացվածության ցածր մակարդակի մասին:    

Սխեմատիկ մտածողության  ախտորոշման թեստ ( Վ.Կոգան) 

 Երեխային տալիս ենք և ներկայացնում  տարբեր գույն ունեցող 

երկրաչափական պատկերների քարտեր: Նախապես 

պատրաստում ենք  բլանկ, որտեղ  նշված կլինեն գույներ և 

երկրաչափական պատկերների օրինակներ, երեխային ցույց ենք 

տալիս, թե ինչպես պետք է լրացնի առաջին շարքը, այնուհետև 

թողնում ենք, որ մյուս 

քարտերն, ըստ մեր ցույց 

տված օրինակի, տեղադրի 

բլանկի վրա: 

Հրահանգ առաջին- 

առանձնացրո՛ւ քարտերն ըստ 

գույնի և ձևի։ 

Հրահանգ երկրորդ- լրացրո՛ւ 

աղյուսակն ըստ նշված օրինակի՝ քարտերը ճիշտ 

վանդակներում տեղադրելով։ 

 Ըստ հեղինակի նորմալ զարգացման դեպքում 4-5 տարեկան 

երեխան կարողանում է կատարել առաջադրանքը` թույլ տալով 

ամենաշատը 3-4 սխալ: Եթե սխալների քանակն ավելին է կամ  

գերազանցում է հիսուն տոկոսը հնարավոր է մտավոր 

զարգացման խանգարման կամ ՀԶՀ-ի առկայություն:  

Հուզական գունագրություն (Ա.Լուտոշկինա) 

Հոգեկանի զարգացման հապաղում ունեցող երեխաներին 

սովորաբար բնորոշ է լինում հուզական ոլորտի 

անկայունությունը: Այդ իսկ պատճառով  երեխաների հուզական 

ոլորտի ուսումնասիրության  նպատակով կարելի է կիրառել 

վերոնշված մեթոդը 4 տարեկանից բարձր երեխաների հետ: 

Նախապես պատրաստում ենք հետևյալ գույներով քարտեր` 

կարմիր, նարնջագույն, դեղին, կանաչ, կապույտ, 

մանուշակագույն, սև, սպիտակ,  և հույզերի օրագիր, որտեղ 

պետք է նշումներ կատարենք: Երեխային ներկայացնում ենք  և 

բացատրում, որ գույներից յուրաքանչյուրն ինչ որ 

նշանակություն ունի՝ ինչ-որ հույզ է խորհրդանշում, եթե 

կմոռանա, հոգ չէ, կարող ենք կրկնել: Կամ եթե երեխան չի 

պատկերացնում, թե տվյալ հույզն ինչ է իրենից ներկայացնում, 

երեխային կրկին  բացատրում ենք։ 

Կարմիր- հիացմունք 

Նարնջագույն- ուրախություն, ջերմություն 

Դեղին- հաճելի, դրական զգացողություն 

Կանաչ- հանգստություն 

Կապույտ- տխրություն, անբավարարվածություն 

Սև- հիասթափություն 

Սպիտակ-դժվարանում եմ ասել։ 

 Երեխային ներկայացնելուց հետո, խնդրում ենք, որ ցույց տա, 

թե ներկայացված քարտերից, որն է համապատասխանում իր 

ներկայիս տրամադրությանը: Նշում ենք մեզ մոտ, այնուհետև 

համապատասխան աշխատանքից, խաղից հետո, կրկին 

խնդրում ենք, որ նշի այն քարտը, որը համապատասխանում է 

իր տրամադրությանը: Այդպես շարունակում ենք նշումներ անել 

մի քանի հանդիպումների ընթացքում։ Կարող ենք խնդրել նաև 

ծնողին, որպեսզի տանը որևէ գոծունեության իրականացումից 

առաջ և հետո նշի երեխայի հույզերը օրագրում: Շաբաթվա 

վերջում ուսումնասիրում ենք ընդհանուր հուզական ֆոնը, 

դրսևորումները, փոփոխությունների հաճախականությունը և 

կատարում որակական վերլուծություն [11]: 

Երեխաների ինտելեկտուալ կարողությունների 

ախտորոշման թեստից հատված (WPPSI մեթոդիկա Դ.Վեքսլեր) 

1949 թվականին նշված թեստի ամբողջական տարբերակն 

առաջին անգամ հրատարակվեց  Դ. Վեքսլերի կողմից։ Այն 

հնարավորություն է տալիս ուսումնասիրել  4-6,5 տարեկան 

երեխաների իմացական գործընթացների զարգացվածության 

մակարդակն առանձին-առանձին կամ հաշվելով 

յուրաքանչյուրից ստացված արդյունքների հանրագումարը, 

պարզել  երեխայի ընդհանուր IQ մակարդակը: Ստորև 

ներկայացված տարբերակի կիրառման միջոցով կարելի է 

ուսումնասիրել երեխայի հոգեկան գործընթացների 

զարգացվածության մակարդակն ոչ ընդհանրացված 

տարբերակով:  Փաթեթում ներառված է 8 թեստային 

առաջադրանք, որոնցից հինգը վերբալ  առաջադրանքներ 

են,հաջորդ 3-ը` ոչ վերբալ:   

Վերբալ Ոչ վերբալ 

Տեղեկացվածություն Կենդանիների տներ 

Բառապաշար Պակասող մասեր 

Մաթեմատիկական 

կարողություններ 

Ընդհանրություններ Երկրաչափական 

պատկերներ Հասկացողություն 

Տեղեկացվածություն - Յուրաքանչյուր ճիշտ պատասխան 

գնահատվում է 1 միավոր, առավելագույնը երեխան կարող է 

հավաքել քսաներեք միավոր: Կարող ենք համարել, որ երեխայի 

ընդհանուր տեղեկացվածության մակարդակը ցածր է, եթե 

միավորների քանակը 8-ից ցածր է: 



15 

 

Հարց Հնարավոր ճիշտ 

պատասխան 

Ցո՛ւյց տուր քո քիթը, որտե՞ղ է 

այն 

Պարզապես շոշափում է 

այն 

Քանի՞ ականջ ունես դու Եթե երեխան ասում է 

երկու, սակայն ցույց է 

տալիս մատներով երեք, 

միևնույնն է, ընդունում ենք 

որպես ճիշտ պատասխան 

Ինչը՞ կարող է լինել շշի մեջ Կաթ, հյութ, դեղ…սրանք 

բոլորը ճիշտ 

պատասխաններ են, 

մուրաբա, մրգեր` սխալ 

Ի՞նչ է սա (ցույց ենք տալիս մեր 

եղունգը) 

եղունգ 

Ի՞նչ գույն ունի խոտը Եթե երեխան ուրիշ գույն է 

ասում, հարցնում ենք, թե էլ 

ինչ գույն կարող է այն լինել, 

եթե կրկին սխալ է 

պատասխանում, 

համարում ենք, որ 

պատասխանը սխալ է 

Ովքե՞ր են ապրում ջրում Ձկներ, գորտեր, կրիաներ, 

որոշ բույսեր 

Ի՞նչ երկու կենդանիների 

անուններ գիտես 

Եթե երեխան ասում է միայն 

կենդանու մականունը` 

<<Միկի>> և այլն, հարցնում 

ենք, թե ինչ կենդանի է    

<<Միկին>>։ 

Ո՞ր կենդանին է մեզ կաթ 

տալիս 

Կով, այծ 

Քանի՞ ոտք ունի շունը Չորս 

Ի՞նչն է շողում գիշերը 

երկնքում։ Եթե երեխան կասի․ 

<<Լամպ>> շեշտում ենք, որ 

<<երկնքում>> 

Լուսին, աստղեր 

Երկու շրջանաձև առարկայի 

անուն ասա՛ 

գնդակ, ձու, ափսե 

Ի՞նչ է հարկավոր անել ջուրը 

տաքացնելու համար 

Գազօջախի վրա դնել, 

կրակի վրա դնել… 

Մեկ ոտքի վրա քանի՞ մատ կա հինգ 

Նամակ ուղարկելու համար 

ի՞նչ է անհրաժեշտ գրել ծրարի 

վրա, կամ ամրացնել 

Հասցե, նամականիշ: Երկու 

պատասխաններից որևէ 

մեկի ճիշտ լինելու դեպքում  

պատասխանը համարում 

ենք ճիշտ 

Ինչի՞ց են կոշիկ 

պատրաստում 

Կաշվից, կտորից, փայտից 

Երկու փայտե կտորներն իրար 

միացնելու համար ի՞նչ է քեզ 

հարկավոր 

Սոսինձ, մեխ, մուրճ, 

պարան… 

Ինչի՞ց են հաց ստանում Ալյուրից, խմորից 

Ինչո՞վ են տուն կառուցում Քարեր, փայտ… 

Ի՞նչ է մագնիսը Այն դեպի իրեն է ձգում 

երկաթը 

Երկնային ջերմացնող ի՞նչ 

մարմին գիտես 

Արև 

Թվարկի՛ր տարվա չորս 

եղանակները 

Գարուն, ամառ, աշուն, ձմեռ 

Տարին քանի՞ ամիս ունի Տասներկու 

Կենդանիների տները 

Առաջադրանքը կատարելու համար անհրաժեշտ է նախապես 

պատրաստել տախտակ, որի վրա փակցված կլինի ներքևում 

տեղադրված նկարը և յուրաքանչյուր նկարի մոտ անցքեր 

բացված կլինեն։ Համապատասխան գույներով <<գլխիկները>> 

հարկավոր է տեղադրել այդ անցքերի մեջ: Հրահանգը հետևյալն 

է․ երեխային առաջարկում ենք, որ նայի ամենավերևում 

նկարված պատկերներին, այնտեղ ցույց ենք տալիս շունիկին  և 

ասում, որ այն ապրում է 

կարմիր տնակում, այդ 

պատճառով նրա մոտ 

դնում ենք կարմիր 

գլխիկը, հավն ապրում է 

կանաչ տնակում, նրա 

մոտ դնում ենք կանաչ 

գլխիկը, ձուկը` 

կապույտում, իսկ 

կատուն՝ դեղինում: 

Բոլորի մոտ դնում ենք 

համապատասխան գլխիկները և երեխային խնդրում, որ 

ներքևում պատկերված կենդանիների համար էլ ինքը փորձի 

նույն տնակների գույներով գլխիկներ դնել: Առաջադրանքի 

կատարման համար նախատեսված է հինգ րոպե: 

Յուրաքանչյուր ճիշտ պատասխան գնահատվում է մեկ միավոր: 

Համարվում է, որ երեխայի ուշադրության և գունային ընկալման 

մակարդակը ցածր է, եթե ճիշտ պատասխանների քանակը չի 

գերազանցում 7-ը: 

Բառապաշար 

Երեխային ասում ենք, որ ուզում ենք տեսնել, թե քանի  բառ 

գիտի: Այնուհետև  հարցնում ենք՝ արդյոք գիտի՞, թե ինչ է 

կոշիկը: Եթե պատասխանն անհասկանալի է, խնդրում ենք, որ 

բացատրի: 8 սխալ պատասխանից հետո դադարեցնում ենք 

առաջադրանքը: Յուրաքանչյուր բառին 2-7 ճիշտ բնութագիր 

տալու դեպքում տալիս ենք մեկ միավոր:  Առավելագույն 

միավորների քանակը 23-ն է: Տրամաբանական մտածողության, 

և վերբալ խոսքի զարգացվածության  դրսևորման ցածր 

մակարդակ  է համարվում 8-ից քիչ ճիշտ պատասխանների 

առկայությունը: Ճիշտ ենք համարում այն պատասխանները, 

որոնց դեպքում երեխան՝ 

 Ասում է տվյալ բառի հոմանիշը 

 Տվյալ առարկայի նշանակությունը 

 Մանրամասն նկարագրում է այն 

1. Ի՞նչ է կոշիկը 

2. Ի՞նչ է գլխարկը  

3. Ի՞նչ է հեծանիվը 

4. Ի՞նչ է դանակը 

5. Ի՞նչ է խորանարդը 

6. Ի՞նչ է ավանակը 

7. Ի՞նչ է ծուխը 

8. Ի՞նչ է մուրճը 

9. Ի՞նչ է անձրևանոցը 

10. Ի՞նչ է մեխը 

11. Ի՞նչ է նամակը 

12. Ի՞նչ է մրցույթը 

13. Ի՞նչ է բենզինը 

14. Ի՞նչ է նուռը 

15. Ի՞նչ է նշանակում չորացնել 

16. Սուզվել ի՞նչ է նշանակում 

17. Մորթել ի՞նչ է նշանակում 

18. Ամրոց ի՞նչ է նշանակում 

19. Հերոս ի՞նչ է նշանակում 

20. Միացնել ի՞նչ է նշանակում 

21. Ադամանդ ի՞նչ է նշանակում 

22. Մանրադիտակ ի՞նչ է նշանակում 

23. Բարեհոգի ի՞նչ է նշանակում 

Պակասող մասեր 

Երեխային ցույց ենք տալիս նկարները: Յուրաքանչուր նկարում 

պակասում է որևէ կարևոր մաս, խնդրում ենք, որ նայի և ասի, 

թե որ մասն է պակասում: Առաջին նկարը ցույց տալիս, 

երեխային կարելի է օգնել: Յուրաքանչյուր նկարին 

պատասխանելու համար երեխային տալիս ենք 15  վայրկյան, 

անցնում ենք հաջորդ նկարին: Եթե երեխայի պատասխանն 

անհասկանալի է, խնդրում ենք, որ մատով ցույց տա: 

Յուրաքանչյուր ճիշտ պատասխանի համար տրվում է մեկ 

միավոր: Առավելագույն միավորների քանակը 6-ն է: Համարվում 

է, որ երեխայի ուշադրության կետրոնացման և 

տրամաբանական մտածողության մակարդակները ցածր են, 

եթե ճիշտ պատասխանների քանակը չի գերազանցում 3-ը: 

Նկար Պակասող մաս 

Սանր <<Ատամներ>> 

Սեղան Ոտք 

Աղվես ականջ 

Կատու բեղեր 

Աղջիկ բերան 

Ափ եղունգ 

Մաթեմատիկական առաջադրանքեր 

Մեկից ութ հարցերի դեպքում ժամանակային 

սահմանափակումներ չկան: Սակայն, եթե երեխան 15  

վայրկյանում չի պատասխանում հարցին, հարցը փոխում ենք, 

9-20  հարցերի դեպքում  30  վայրկյան ենք տրամադրում: Եթե 

երեխան հինգ հարցի իրար ետևից սխալ է պատասխանում, չենք 

շարունակում: Վեցից քիչ ճիշտ պատասխանի դեպքում առկա է 

տրամաբանական մտածողության զարգացվածության ցածր 

մակարդակ: 

 Հարցեր 

 1–4 հարցերի դեպքում նկարներ ենք օգտագործում (նկարները 

տեղադրված են)։ 

1. Երեխային ցույց ենք տալիս շրջանները և հարցնում․ <<Սրանք 

գնդակներ են, ասա՛, թե դրանցից որն է մեծ>>: 

2. Երեխային ասում ենք․ <<Քո դիմաց կան գծեր, ցո՛ւյց տուր ինձ 

ամենաերկարը>>: 

3. Երեխային ասում ենք․ <<Գտի՛ր, թե որ տուփի մեջ առավել 

շատ քանակությամբ աստղեր կան>>: 



23 

 

4. «Ափսեների մեջ բալեր կան, ո՞ր ափսեների մեջ են այդ բալերը 

հավասար քանակությամբ>>: 

Հաջորդ առաջադրանքի համար խորանարդներ ենք 

օգտագործում։ 

5. Երեխայի առջև երկու խորանարդ ենք դնում և հարցնում, թե 

քանի խորանարդ է տեսնում։ 

6. Երեխայի առջև չորս խորանարդ ենք դնում և հարցնում, թե 

քանի խորանարդ է տեսնում: Կարող է նաև մատով հաշվել։ 

7. Երեխայի առջև 9-ը խորանարդ ենք դնում և հարցնում, թե 

քանի խորանարդ է տեսնում: Կարող է նաև մատով հաշվել: 

8. Հիմա տո՛ւր բոլոր խորանարդները՝ բացի չորսից։ 

9. Եթե խնձորը բաժանեմ երկու մասի, քանի՞ մաս կունենամ: 

10. Տղան ուներ մեկ մետաղադրամ, նրան ևս մեկը տվեցին, 

քանի՞սը եղավ: 

11.  Աղջիկն ուներ երեք խորանարդ, մեկը կորավ, քանի՞սը 

մնաց: 

12. Երկու և երեք գիրք կա սեղանին: Ընդհանուր քանի՞ գիրք կա: 

13. Լիլիթն ուներ հինգ տիկնիկ, երկուսը կորցրեց, քանի՞սը 

մնաց:  

14.  Տղան ուներ չորս մետաղադրամ, նրան ևս երկուսը տվեցին, 

քանի՞սն ունեցավ 

տղան: 

15. Լիլիթն ունի մեկ 

կոնֆետ, Աննան` 

երկու: Աղջիկները 

միասին քանի՞ 

կոնֆետ ունեն: 

16. Արմենն ու Աշոտը 

երկուական մատիտ ունեն, քանի մատիտ ունեն նրանք միասին։ 

17. Եթե մեկ կոնֆետը մեկ դրամ է, որքա՞ն կարժենա երկու 

կոֆետը։ 

18. Եթե մեկ փուչիկը չորս դրամ է, որքա՞ն կարժենա չորս 

փուչիկը: 

19. Ես ութ բացիկ ունեի, ինձ նվիրեցին ևս  վեցը: Քանի՞ բացիկ 

ունեցա։ 



25 

 

20. Վաճառողն ուներ տասներկու մատիտ, նա վաճառեց հինգը: 

Քանի՞ մատիտ մնաց նրա մոտ: 

Երկրաչափական պատկերներ 

Երեխային տալիս ենք  

երկրաչափական 

պատկերների ներքևում 

նշված նմուշը և խնդրում 

ենք, որ արտատպի  տաս 

պատկերները: Չորս 

պատկերից ավելի քիչ 

պատկերների 

արտատպման դեպքում  

երեխայի ուշադրության 

կենտրոնացման 

կարողությունն ու ընկալումը թույլ են զարգացած: 

Նմանություններ 

Երեխային զույգ բառեր ենք ասում և խնդրում ենք, որ փորձի 

նմանություններ գտնել այդ երկուսի միջև: Օրինակ՝ ասա՛ 

խնդրում եմ, ինչո՞վ են նման գնացքն ու ավտոմեքենան: Երեխան 

կարող է ասել, որ դրանք երկուսն էլ կարող են գնալ նույն 

ուղղությամբ, կարող են լինել տարբեր չափսերի և այլն: 

Յուրքանչյուր ճիշտ պատասխանի համար երեխան ստանում է 

մեկ միավոր: Ընդհանուր միավորների քանակը տասներկուսն է, 

հինգ ճիշտ պատասխանից ցածր պատասխանների դեպքում 

առկա է  վերլուծական մտածողության ցածր մակարդակ: 

 Գդալ և պատառաքաղ 

 Գնդակ և տիկնիկ 

 Գավաթ և բաժակ 

 Ղեկ և ակ 

 Մետաղադրամ և թղթադրամ 

 Բալ և խնձոր 

 Վերարկու և վերնաշապիկ 

 Մատիտ և գրիչ 

 Ջուր և կաթ 

 Դպրոց և մանկապարտեզ 

 Կատու և մուկ 

 Հավի ճուտիկ և նորածին  

Հասկացողություն 

Յուրքանչյուր տրամաբանական պատասխանի համար տրվում 

է մեկ միավոր, առավելագույն միավորների քանակը 

տասնհինգն է: 6-ից ցածր միավորի դեպքում առկա է 

տրամաբանական մտածողության ցածր մակարդակ: 

1. Ինչո՞ւ պետք է լվանալ ձեռքերն ու երեսը։ 

2. Ինչի՞ համար է ժամացույցը։ 

3. Ինչո՞ւ չի կարելի խաղալ լուցկիով։ 

4. Եթե կորցնես քո ընկերոջ գնդակը, ի՞նչ կանես։ 

5. Ինչո՞ւ են տներում հարկավոր պատուհանները։ 

6. Ինչո՞ւ է ավելի նպատակահարմար լվացք անել։ Լվացքի 

մեքենայի օգնությամբ և ոչ թե ձեռքով։ 

7. Ինչո՞ւ են մարդիկ աշխատում։ 

8. Ինչո՞ւ ենք մենք հագուստ կրում։ 

9. Ինչո՞ւ հիվանդ երեխաները պետք է մնան տանը։ 

10. Ինչո՞ւ է էլեկտրական լույսը մոմի լույսից լավ։ 

11. Ի՞նչ պետք է անի մեծ տղան, եթե նրան ծեծում է փոքր տղան։ 

12. Ինչի՞ համար են դրոշները։ 

13. Ինչո՞ւ է գիշերն ավելի ցուրտ, քան ցերեկը։ 

14. Ինչո՞ւ են հանցագործներին բանտ նստեցնում [13]: 

1․3 Մտավոր խանգարումներ ունեցող երեխաների հետ 

հոգեբանական աշխատանքի իրականացման տեխնիկաներ և 

վարժություններ 

Հոգեկանի զարգացման հապաղում ունեցող երեխաների 

ուշադրության զարգացմանն ուղղված վարժություններ: 

Փչվող գնդակ 

Նյութեր` խորանարդեր՝ 4 

հատ, թենիսի գնդակ: 

 Երեխաները կամ 

մասնագետն ու երեխան 

նստում են իրար դիմաց: 

Խորանարդները խորհրդանշում են դարպասները: Սեղանի 

մեջտեղում դնում ենք գնդակը, երեխան պետք է փչելով փորձի 

այն տեղափոխել հակառակորդի դարպաս: Գնդակին ձեռքով 

դիպչել  չի կարելի: Հարկ է  դադարեցնել խաղը եթե կնկատեք, 

 որ երեխայի մոտ գլխապտույտ է առաջանում: Մինչ խաղը 

երեխային հարցեր ենք տալիս․ <<Դու երբևէ տեսե՞լ ես, թե 

ինչպես են  ֆուտբոլ խաղում>>։ Եվ հավելում ենք, որ 

պատրաստվում ենք մի խաղ  խաղալ, որը շատ նման է 

ֆուտբոլի, պարզապես այս դեպքում գոլ խփելու համար 

օգտագործելու ենք օդը:      Ջրային արկածներ 

Փոքր թղթե նավակներ ենք պատրաստում, որևէ տարայի մեջ 

ջուր ենք լցնում և տարբեր առարկաներ, որոնք ծանր չեն լինի և 

չեն սուզվի։ Երեխան պետք է նավակները   փչելով հասցնի 

տարայի մի ծայրից մյուսը:  

Հոգեկանի զարգացման հապաղմամբ երեխաների մտածողության 

զարգացմանն ուղղված վարժություններ 

Խաղեր, որոնց նպատակն է   օգնել երեխային պատկերացում 

կազմել առարկաների կիրառման առանձնահատկությունների 

վերաբերյալ 

Առաջին հերթին հարկավոր է   երեխային սովորեցնել կիրառել և 

ճիշտ օգտագործել այն առարկաները, որոնք ֆիքսված 

նշանակություն ունեն, օրինակ` աթոռ, գդալ, բաժակ, մատիտ, 

մկրատ, քանոն և այլն: 

Փորձի ՛ր բռնել փուչիկը 

Ա ն հ ր ա ժ ե շ տ  ն յ ո ւ թ ե ր `  ե ր կ ո ւ  ա ր կ ղ ,  փ ո ւ չ ի կ ,  

ժ ա պ ա վ ե ն ։  

Մ ա ս նա գե տ ը  ե ր ե խ ա յ ի ն  գե ղ ե ցի կ  կ ա ր մ ի ր  ա ր կ ղ  է  

ց ո ւ յ ց  տ ա լ ի ս ,  թ ա փ ա հ ա ր ո ւ մ  է  ա յ ն  և  հ ա ր ցնո ւ մ ,  թ ե  

ե ր ե խ ա յ ի  կ ա ր ծ ի ք ո վ  ի նչ  կ ա  դ ր ա  մ ե ջ : Ա յ նո ւ հ ե տ և  

ա ռ ա ջ ա ր կ ո ւ մ  է  ե ր ե խ ա յ ի ն  բ ա ցե լ  ա յ ն  և  ա յ նտ ե ղ ի ց  

հ ա նո ւ մ  է  փ ո ւ չ ի կ ը :  Մ ա ս նա գե տ ն  ա ս ո ւ մ  է ,  ո ր  ա յ ն  

հ ա ր կ ա վ ո ր  է  փ չ ե լ ,  ո ր պ ե ս զ ի  հ նա ր ա վ ո ր  լ ի նի  ա յ ն  

մ ի մ յ ա ն ց  գ ցե լ ո վ ՝  խ ա ղ ա լ  ի ր ա ր  հ ե տ :  Ա յ նո ւ հ ե տ և  

ե ր ե խ ա յ ի  նե ր կ ա յ ո ւ թ յ ա մ բ  փ չ ո ւ մ  է  ա յ ն  ո ւ  ցո ւ յ ց  

տ ա լ ի ս ,  ո ր  փ ո ւ չ ի կ ն  ո ւ ռ չ ո ւ մ  է  և  շ ա տ  ա ր ա գ  նո ր ի ց  

ս տ ն ո ւ մ  ի ր  նա խ կ ի ն  տ ե ս ք ը ։  Ա յ դ պ ե ս  մ ի  ք ա նի  

ա նգա մ :  Ա յ նո ւ հ ե տ և  մ ա ս նա գե տ ը  հ ա ր ց նո ւ մ  է ,   

ե ր ե խ ա յ ի ն ,  թ ե  ի նչ  կ ա ր ե լ ի  է  ա նե լ ,  ո ր պ ե ս զ ի  ա յ ն  

մ նա  ա յ դ պ ե ս  փ չ վ ա ծ  և  ի ր ե նք  կ ա ր ո ղ ա նա ն  խ ա ղ ա լ  

դ ր ա նո վ :   Ե թ ե  ե ր ե խ ա ն   կ կ ա ր ո ղ ա նա  ճ ի շ տ  

պ ա տ ա ս խ ա նե լ  հ ա ր ց ի ն ,  մ ա ն կ ա վ ա ր ժ ն  ա ռ ա ջ ա ր կ ո ւ մ  

է  բ ա ցե լ  մ յ ո ւ ս  տ ո ւփ ը ,  ո ր տ ե ղ  ժ ա պ ա վ ե ն  է  դ ր վ ա ծ  և  

ց ո ւ յ ց  է  տ ա լ ի ս ,  թ ե  

ի նչ պ ե ս  պ ե տ ք  է  կ ա պ ե լ  

փ ո ւ չ ի կ ը ,  ո ր պ ե ս զ ի  ա յ ն  

փ չ վ ա ծ  վ ի ճ ա կ ո ւ մ  մ նա :  

Կ ա ր ե լ ի  է  նա և  ե ր ե խ ա յ ի ն  

ա ռ ա ջ ա ր կ ե լ  մ ի  ք ա նի  

ա նգա մ  ի նք նո ւ ր ո ւ յ ն  

փ ո ր ձ ե լ  կ ա պ ե լ  փ ո ւ չ ի կ ը ,  

ո ր ի ց  հ ե տ ո  ա ր դ ե ն  կ ս կ ս ե ն   մ ի ա ս ի ն   խ ա ղ ա լ :  

Կերակրի՛ր արջուկին 

Անհրաժեշտ նյութեր` մանկական սպասք, արջուկ։ 

Մասնագետը խաղարկում է իրավիճակ, որի ընթացքում 

արջուկը թխկթխկացնում է դուռը և այցի գալիս  

երեխաներին/երեխային: Արջուկին ողջունելուց հետո  

երեխաներին ասում ենք,  որ արջուկը եկել է իրենց մոտ և 

քաղցած է և երեխաները պետք է նրան այնպես կերակրեն, որ 

հագուստը չկեղտոտվի: Երեխաները  հերթով մոտենում են 

արջուկին և կերակրում[6]: 

Տեղափոխում ենք խաղալիքները 

Անհրաժեշտ նյութեր՝ բեռնատար խաղալիք մեքենա, պարան, 

խաղալիքներ, արկղ։ 

Մասնագետը նախապես պարանն ամրացում է մեքենային,   

երեխաներին/երեխային առաջադրանք է տալիս․ խաղալիքները 

լցնել մեքենայի մեջ և պարանից քաշելով` տեղափոխել մեքենան 

սենյակի մյուս անկյուն՝ դատարկելով մեքենայի մեջ 

տեղադրված խաղալիքները նախապես պատրաստած արկղի 

մեջ:                

 Ջրում ենք ծաղիկը 

Անհրաժեշտ նյութեր` տարա, որի մեջ ջուր է լցված, բաժակ, 

սենյակային բույս։ 

Ե ր եխաները նստում են սեղանի շուրջ, մասնագետը սեղանի 

կենտրոնում սենյակային բույս է դնում և ասում, որ այն 

հարկավոր է  ջրել: Եթե երեխան կդժվարանա դույլից ջուր 

վերցնել, մասնագետը կարող է օգնել: Դույլով ջուրը դրված է 

լինում ոչ թե անմիջապես սեղանի վրա, այլ մի փոքր հեռու և 

երեխաների խնդիրն է այնպես տեղափոխել ջուրը, որպեսզի այն 

չթափվի: 

Փորձի՛ր վերցնել բանալին 

 Մ ա ս նա գե տ ը  

ե ր ե խ ա յ ի ն  ցո ւ յ ց  է  

տ ա լ ի ս  մ ի  տ ո ւ փ  և  

ա ս ո ւ մ ,  ո ր  ա յ ն  փ ա կ  է  

և  դ ր ա  մ ե ջ  

խ ա ղ ա լ ի ք նե ր  կ ա ն:  

Ե ր ե խ ա ն,  ո ր պ ե ս զ ի  

կ ա ր ո ղ ա նա  բ ա ցե լ  տ ո ւ փ ը ,  պ ե տ ք  է  վ ե ր ց նի  

բ ա նա լ ի ն ,  ի ս կ  բ ա նա լ ի ն  դ ր վ ա ծ  է  պ ա հ ա ր ա նի  

ա մ ե նա վ ե ր և ո ւ մ :  Ե ր ե խ ա յ ի  շ ո ւ ր ջ  ա թ ո ռ նե ր  կ ա ն,  

ո ր ո նց  վ ր ա  կ ա ն գ նե լ ո վ `  ն ա  կ ա ր ո ղ  է  վ ե ր ցե լ  ա յ ն ,  

ս ա կ ա յ ն  մ ա ս նա գե տ ը  ե ր ե խ ա յ ի ն  չ ի  հ ո ւ շ ո ւ մ  ա թ ո ռ ի  

մ ա ս ի ն  ո չ ի ն չ :  Ե ր եխ ա յ ի  խ նդ ի ր ն  է  ի նք նո ւ ր ո ւ յ ն  ե լ ք  

գ տ նե լ  ի ր ա վ ի ճ ա կ ի ց :   

Հրի՛ր գնդակը 

Ա ն հ ր ա ժ ե շ տ  ն յ ո ւ թ ե ր ՝   փ ա յ տ ի կ ,  գնդ ա կ  և  դ ո ւ յ լ ։  

Մ ա ս նա գե տ ը  ե ր ե խ ա յ ի  դ ի մ ա ց  փ ա յ տ ի կ  է  դ նո ւ մ  և  

գ նդ ա կ `  ա նմ ի ջ ա պ ե ս  ս ե ղ ա նի  ծ ա յ ր ի ն  և  խ նդ ր ո ւ մ  է  

ե ր ե խ ա յ ի ն ,  ո ր  փ ա յ տ ի կ ի  մ ի ջ ո ցո վ  փ ո ր ձ ի  հ ր ե լ  

գ նդ ա կ ն  ա յ նպ ե ս ,  ո ր  ա յ ն  հ ա յ տ նվ ի  դ ո ւ յ լ ի  մ ե ջ :  

Ա թ ո ռ ի ց  կ ա նգ նե լ  չ ի  թ ո ւ յ լ ա տ ր վ ո ւ մ  

Վարժ ություններ ,  որոնք  միտված  են  փորձ -  սխալ  

մեթոդի  կ իրառ ման հմտութ յունը  զարգացնելուն  

Եթե նախորդ առաջադրանքների մեջ երեխան հայտնվում էր 

դժվար իրավիճակներում, որոնց լուծումը հնարավոր էր  

երեխայի տեսադաշտում 

գտնվող մեկ առարկայի 

կիրառման միջոցով, ապա 

այս դեպքում  խնդրի 

լուծման համար երեխային 

առաջարկում ենք տարբեր 

միջոցներ, որոնցից նա 

պետք է ընտրություն 

կատարի։                  Փորձի՛ր վերցնել քարերը 

Երեխայի առջև նեղ տարա  ենք դնում, որի հատակին մանր 

քարեր են դրված։ Բացի այդ, սեղանի վրա  տարբեր առարկաներ 

ենք դնում, որոնցից մի քանիսի կիրառման միջոցով հնարավոր 

կլինի հանել քարերը տարայից: Երեխան պետք է ինքն ընտրի 

հարմար տարբերակը և հանի քարերը:  

Պատճառահետևանքային կապերի բացահայտման կարողության 

զարգացմանն ուղղված խաղեր 

Լողո՞ւմ  է, թե՞  սուզվում 

Անհրաժեշտ նյութեր` մատիտ 

և մեխ, կամ փայտե և երկաթե 

տարբեր առարկաներ: 

Մասնագետը երեխաների 

հետ միասին ուսումնասիրում 

է նյութերը, հարցում է 

կատարում պարզելու համար, թե արդյոք երեխան ճանաչում է  

առարկաները, թե՝ ոչ: Երեխային տալիս է իրերը 

պատահականության սկզբունքով և նախապես հարցնում, թե 

արդյոք այդ իրն իր կարծիքով կսուզվի ջրի մեջ, թե՝ ոչ: 

Պատասխանը լսելուց հետո խնդրում է փորձել: Այսպես մի քանի 

իր փորձելուց հետո հարցնում է, թե որ իրերն էին սուզվում և 

ինչը կարող է պատճառ հանդիսանալ դրա համար: 

Անցում ակնառու գործնականից ակնառու պատկերավոր 

մտածողության 

Փորձի՛ր վերցնել գնդակը 

Երեխային սյուժետային 

նկար ենք ցույց տալիս, 

որտեղ պահարանի 

ամենավերևում գնդակ է 

դրված և  նաև շուրջը 

տարբեր աթոռներ կան: 

Նախ խնդրում ենք, որ 

երեխան նայի նկարին և 

ասի, թե ինչ է այնտեղ պատկերված, այնուհետև խնդրում ենք, 

որ ասի, թե ինչ լուծումներ կարելի է գտնել նման իրավիճակում: 

Երևույթների միջև 

պատճառահետևանքային 

կապերի բացահայտման 

կարողությանն ուղղված 

վարժություններ 

 Երեխային տալիս ենք երկու 

սյուժետային նկար: 



36 

 

Առաջինում` թոռոմած ծաղիկներ են, և ծաղկամանի մեջ գրեթե 

ջուր չկա, իսկ երկրորդում՝ աղջիկը նայում է թարմ ծաղիկներին:   

Ե ր ե խ ա յ ի ն  ա ռ ա ջ ա ր կ ո ւ մ  ե նք  նա յ ե լ  ա ռ ա ջ ի ն  

ն կ ա ր ի ն  և  ա ս ե լ ,  թ ե  ի ն չ  է  

տ ե ղ ի  ո ւ նե ցե լ :  Ե թ ե  

տ ե ս նո ւ մ  ե նք ,  ո ր  

ե ր ե խ ա ն  դ ժ վ ա ր ա նո ւ մ  է ,  

ո ւ ղ ղ ո ր դ ո ղ  հ ա ր ցե ր  ե նք  

տ ա լ ի ս :  Ա յ նո ւհ ե տ և  

խ նդ ր ո ւ մ  ե նք ,  ո ր  

մ ե կ նա բ ա նի  ե ր կ ր ո ր դ  ն կ ա ր ը  և  ա ս ի ,  թ ե  ի նչ պ ե ս  ե ն  

դ ր ա նք  ի ր ա ր  հ ե տ  փ ո խ կ ա պ ա կ ցվ ա ծ :  

Քամոտ եղանակ 

Երեխային ցույց ենք տալիս 

սյուժետային նկարը, որտեղ 

պատկերված են ծառի 

ճյուղեր, տերևներ և խոտերն 

ուղղված են դեպի ձախ: 

Աղջիկը փորձում է բռնել 

գլխարկը: Պատճառը` ուժեղ 

քամին է, հետևանքն այն, որ 

այն քշել է աղջկա գլխարկը: Փորձում ենք այնպես անել, որ 

երեխան ինքնուրույն առանձնացնի պատճառը և հետևանքը:  

Փուչիկը թռավ 

Արդեն մի փոքր ավելի 

բարդ նկար ենք ցույց 

տալիս, որտեղ աղջիկը 

կանգնած լաց է լինում, 

որովհետև փուչիկը թռել է, 

իսկ աղջկա ձեռքերում 

պոկված պարանն է: 

Պատճառն այն է, որ 

պարանը չափազանց 

բարակ էր, հետևանքը, որ այն պոկվել է և փուչիկը բարձրացել է 

օդ։ Ե ր ե խ ա յ ի ն  ա ռ ա ջ ա ր կ ո ւ մ  ե նք  նա յ ե լ  ն կ ա ր ի ն ,  

ա ս ե լ ,  թ ե  ի նչ  է  ա յ նտ ե ղ  տ ե ղ ի  ո ւ նե ցե լ ,  և  ո ր ն  է  

տ ե ղ ի  ո ւ նե ցա ծ ի  պ ա տ ճ ա ռ ը :  

Ընդհանրացման կարողության զարգացմանն ուղղված խաղեր 

Ստացի՛ր պատկերը 

Կից տեղադրված դիդակտիկ նյութը կտրատում ենք, 

երեխային ցույց ենք տալիս մեքենայի, սունկի, նավի, ճուտիկի, 

ձնեմարդու նկարները և խնդրում, որ մասերն իրար միացնելով` 

ստանա ամբողջական 

պատկերը: Մի քանի անգամ 

նմուշով աշխատելուց հետո, 

ամբողջական պատկերն այլևս 

ցույց չենք տալիս, որպեսզի 

երեխան ինքնուրույն փորձի 

մտապատկերների միջոցով այն 

ստանալ: 

Գտի՛ր միանմանները 

Երեխաները շրջանաձև նստում են, մասնագետը նրանցից 

յուրաքանչյուրին տալիս է նախապես պատրաստված պարկից 

մի խաղալիք և խնդրում է նայել այդ խաղալիքին և ասել, թե ինչ 

ձև ունի այն: Պատասխանները լսելուց հետո երեխաները 

փորձում են ասել, թե իրենց խաղալիքն ինչով է նման այլ 

երեխաներից որևէ մեկի խաղալիքին։  

Մեծ- փոքր  

Մասնագետը տուփի մեջ նախապես լցնում է, կամ երեխաների 

հետ միասին դրսից հավաքում է  տերևներ, փայտեր, քարեր և 

այլն։ Երեխաները շրջանաձև նստում են և սկսում քննարկել 

արդյոք դրանք նման են, թե ` ոչ, եթե տարբեր են, ապա ինչով են 

իրարից տարբերվում։ 

Եթե երեխաները կարողանում են պատասխանել   խնդրում ենք, 

որպեսզի  մոտենան  և առանձնացնեն մեծ և փոքր 

առարկաները:  

Ճանաչի՛ր համից 

Այս առաջադրանքի ընթացքում, մասնագետը փակում է 

երեխայի աչքերը և առաջարկում տաբեր համեր ունեցող մրգեր 

և բանջարեղեններ։ Երեխան պետք է փորձի ասել, թե ինչ համ 

ունի այն, ինչ իրեն տվել են, և ինչ է դա: 

 Ինչի՞ց է պատրաստված  

Մասնագետը սկուտեղի վրա տարբեր առարկաներ է դնում, 

որոք պատրաստված են տարբեր նյութերից` ապակուց, 

մետաղից, երկաթից, պլասմասից, փայտից և այլն: Սկզբում 

երեխայի հետ միասին քննարկում են, թե ինչ նյութերից են 

կազմված առարկաները, այնուհետև երեխային խնդրում ենք 

շրջապատից առանձնացնել այն առարկաները, որոնք 

համապատասխանաբար փայտից են, ապակուց և այլն: 

Տրամաբանական մտածողության զարգացում 

Դասակարգման կարողություն 

Դասավորի՛ր նկարները 

Տարբեր առարկաների նկարներով քարտեր ենք 

պատրաստում` տրանսպորտի, ամանեղենի, կահույքի և այլ 

պատկերներով: 

Մասնագետը երեխաներին խնդրում է նկարներն այնպես  

դասավորել, որ դրանք որոշակիորեն նման լինեն: Եթե երեխան 

հրահանգը չի հասկանում, խնդրում ենք, որ, օրինակ, 

առանձնացնի բոլոր կահույք ցույց տվող պատկերները  և այլն: 

Դասավորի՛ր առարկաները- նախորդ վարժության կրկնությունն 

է, սակայն այս դեպքում երեխային առաջարկում ենք 

դասակարգել ոչ թե քարտերը, այլ առարկաները: Նախապես 

տարբեր փոքր խաղալիքեր ենք դնում սեղանին` մեքենաներ, 

փափուկ խաղալիքներ և այլն: Երկու տուփ ենք առանձնացնում, 

երեխային առաջարկում ենք կենդանիները տեղավորել մի 

արկղում, մեքենաներն` այլ: 

Զույգ նկարներ 

Երեխային առաջարկում ենք տարբեր պատկերներ, որոնց վրա, 

օրինակ՝ պատկերված է մեկ ճուտիկ, մյուսի վրա՝ շատ 

ճուտիկներ, մեքենա, մյուսի վրա՝ շատ մեքենաներ և այլն: 

Երեխային առաջարկում ենք իրար կողքի դնել միանման 

պատկերները: 

Ո՞վ է ավելի մեծ 

Երեխային ցույց ենք 

տալիս հետևյալ 

կերպարներով 

նկարներ` պապիկներ, 

տատիկներ, 

տղամարդիկ, կանայք, 

դպրոցական, 

նախադպրոցական, 

նորածին և այլն: Խնդրում ենք  դասավորել դրանք` ըստ 

տարիքային առանձնահատկությունների։ 

Ո՞րն է ավելի ուժեղ լուսավորում 

Մոմի, լամպի, լուսամփոփի, արևի,  նկարերով    քարտեր ենք 

պատրաստում, 

երեխային 

առաջարկում ենք, 

դասավորել դրանք 

ըստ լույսի 

ուժգնության: 

  

Ո՞րն է ավելի ծանր 

Երեխային նկարներ 

ենք ցույց տալիս, որոնց 

վրա պատկերված են` 

ձմերուկ, փայտ, գնդակ, 

փուչիկ, ծանրաձող: 

Խնդրում ենք, որ 

դասավորի ըստ 

ծանրության։ 

Ո՞վ է ավելի ուրախ 

Երեխային ցույց ենք տալիս դեմքի տարբեր 

արտահայտություններով մարդկանց նկարներ և խնդրում ենք, 

որպեսզի դրանք 

դասավորի` ուրախից 

տխուր:  

Երեխայի մոտ գաղտնի 

բովանդակության, 

հումորի ընկալման  

կարողության 

զարգացում: 

Ի՞նչ է շփոթել նկարիչը  

Երեխային ցույց ենք տալիս 

երկու սյուժետային 

նկարներ, որոնից մեկի վրա 

տաք արև է շողում, ծառերն 

ու ծաղիկները ծաղկած են,  

իսկ տղան մեծ ձնագնդի է 

պատրաստել: Երկրորդ 

նկարում որևէ սխալ չկա: 

Երեխային խնդրում ենք 

նայել նկարներին և 

համեմատել դրանք [9]։ 

 

 

 

Մեծահասակի հետ հուզական կոնտակտի հաստատում 

Ափերը 

Մասնագետը նստում է երեխայի դիմաց, նրբորեն վերցնում է 

երեխայի ձեռքերը, ափերը դնում իր ափերի մեջ և ապա նրանք 

երկուսով միասին ծափ են 

տալիս՝ որևէ կարճ 

բանաստեղծություն 

արտասանելով։ 

Վարժությունը կրկնում ենք 

մի քանի անգամ: 

Արի՛ ինձ մոտ-

Մասնագետը կանգնում է 

երեխայից որոշակի հեռավորության վրա, այնուհետև նուրբ 

ձայնով կանչում նրան․ 

- Արի՛ ինձ մոտ իմ լա՛վ բալիկ և ձեռքերն ուղղում է դեպի 

երեխան: Երբ երեխան գալիս է գրկում է նրան և ասում․ <<Ինչ 

լավ է, որ եկար>>: Վարժությունը կրկնում ենք մի քանի անգամ: 

Վերցրո՛ւ փուչիկը 

Մասնագետը փուչիկ է վերցնում, փչում է այն, կապում և ասում 

երեխային։ <<Արի՛, վերցրո՛ւ>>: Երբ երեխան վերցնում է, մի 

փոքր այն ուսումնասիրում կամ խաղում է դրանով, խնդրում է, 

որ նորից վերադարձնի իրեն փուչիկը: Վերցնում է, դրանով ինչ-

որ գործողություն կատարում և նորից տալիս երեխային: 

Վարժությունը կրկնում ենք մի քանի անգամ, մինչ երեխան 

կսկսի վստահել և առանց վարանելու տալ փուչիկը ցանկացած 

պահի: 

Արի՛ ինձ մոտ, վազի՛ր ինձ մոտ 

Այս խաղի միջոցով բացի հուզական կոնտակտի հաստատումից, 

օգնում ենք նաև, որ երեխան հասկանա հրահանգները: 

Երեխային նախապես սովորեցնում ենք <<քայլիր>> և <<վազիր>> 

արտահայտությունների իմաստը, այնուհետև կանգնում ենք մի 

փոքր հեռու և խնդրում, որ վազելով կամ քայլելով մոտենա 

մասնագետին։  Այդպես մի քանի անգամ:Վերցրո՛ւ, դի՛ր, գցի՛ր, 

գլորի՛ր 

Մասնագետը սեղանին 

մի քանի գնդակ է դնում, 

երեխային հրահանգ է 

տալիս՝ վերցնել 

գնդակը, այնուհետև այն 

կրկին դնել սեղանին և 

ապա` գցել գետնին 

կամ գլորել: 

Առաջադրանքը 

կրկնում ենք մի քանի 

անգամ, մինչ երեխան 

հստակ կտարբերակի բառերի իմաստը: 

Ուշադրության զարգացում 

Խաղի կիրառման համար անհրաժեշտ է պահարան, որը կարող 

ենք ինքնուրույն պատրաստել լուցկու տուփերով: Պահարանը 

դնում ենք երեխայի առջև` խնդրում ենք, որ ուշադիր նայի, 

այնուհետև դարակներից որևէ մեկի մեջ փոքր առարկա ենք 

դնում և փակում ենք դարակը` երեխային խնդրելով, որ գտնի, 

թե որ դարակում ենք պահել առարկան: Եթե զգում ենք, որ 

երեխան վարժությունը հեշտությամբ հաղթահարում է, կարող 

ենք միանգամից մի քանի առարկաներ պահել: 

Ընդօրինակման կարողության զարգացում 

Թռչուններ -մասնագետը երեխային ասում է, որ իրենք երկուսով 

դառնալու են թռչուններ և թռչելու են սենյակի ներսում: 

Այնուհետև, բացելով ձեռքերը, թռչունին բնորոշ շարժումներ է 

կատարում ու խնդրում, որ երեխան նույնպես կրկնի այդ 

շարժումները: 

Ամբողջական տիկնիկ 

Այս առաջադրանքը 

կատարելու համար 

նախապես պետք է 

որևէ խաղալիք 

պատրաստենք, որի 

առանձին մասերը 

երեխան պետք է 

հետագայում իրար 

միացնի և ստանա 

ամբողջական խաղալիք․ այնպես, ինչպես նկարում է 

պատկերված:  

Գտի՛ր պատկերը նկարի մեջ  

Նախապես նկարի մեջ նշված 

երկրաչափական 

պատկերներից ենք 

պատրաստում, այնուհետև 

երեխային ցույց ենք տալիս 

նկարները և խնդրում, որ 

դրանցում գտնի այդ նույն երկրաչափական պատկերից [9]։ 



48 

 

Գլուխ 2․ Հուզակամային ոլորտի խանգարումներ (աուտիզմ, 

հիպերակտիվություն և ուշադության դիֆիցիտ) 

2․1 Աուտիզմ։ Աուտիզմ ունեցող երեխաներին բնորոշ հիմնական 

առանձնահատկությունները 

<<Նա քայլում էր ու ժպտում` պարբերաբար ստերեոտիպային 

գործողություններ կատարելով և մատներն օդում խաչելով: Նա 

գլուխն այս ու այն կողմ էր նետում` շարունակ նույն երգը 

երգելով: Նա մեծ հաճույքով պտտեցնում էր ցանկացած 

առարկա`   ինչ կընկներ ձեռքի տակ: Երբ նրան բերում էին 

սենյակ, նա անտեսում էր մարդկանց և արագ վազում էր դեպի 

առարկաները, այն առարկաները, որոնք հնարավոր էր 

պտտեցնել: Նա բարկացած հրում էր այն ձեռքը, որը փորձում էր 

իրեն կանգնեցնել>> այսպես էր Լ․ Կանները նկարագում 

հնգամյա Դոնալդին: Վերջինիս դիտարկման արդյուքները 

հեղինակը հրապարակեց 1938 թ․-ին <<Հուզական կոնտակտի 

աուտիստիկ խանգարումներ>> իր աշխատության մեջ: Իր 

աշխատության մեջ՝ ելնելով սեփական դիտարկումներից, 

Կանները թվարկում է այն նախանշանները, որոնք բնորոշ են 

աուտիզմ ունեցող երեխաներին: Մասնավորապես հետևյալը` 

 Ծայրահեղ արտիստիկ միայնություն- այս երեխաները 

պարզապես չէին կարողանում նորմալ հարաբերություններ 

ձևավորել այլ մարդկանց հետ, և լիարժեք երջանիկ տեսք ունեին 

այդուհանդերձ, հատկապես այն ժամանակ, երբ միայնակ էին: 

Նման դրսևորումներն, ըստ հեղինակի, բավական վաղ 

տարիքում են դրսևորվում, օրինակ՝ կարող են դրսևորվել 

հետևյալ ձևով` երեխան ընդհանրապես չի ձգտում, որ 

մեծահասակը գրկի իրեն, իսկ երբ գրկում են` ամեն ձևով 

ձգտում է, որ ցած իջեցնեն: 

 Կայունության ձգտում- երեխաները  տխրում էին, երբ ինչ որ 

փոփոխություն էր տեղի ունենում` երբ օրինակ, փոխվում էր 

տան ճանապարհը, կամ տան մեջ ինչ-որ 

ձևափոխություններ էին տեղի ունենում: 

 Կատարյալ մեխանիկական հիշողություն-  այս երեխաները 

կարողանում էին մտապահել հսկայական քանակությամբ 

անպետք ինֆորմացիա։ 

 Էխոլալիա- երեխան կրկնում է այն արտահայտությունները, 

որոնք լսել է, բայց չի օգտագործում դրանք հաղորդակցական 

նպատակներով: Կամ շատ երեխաներ, օրինակ, 

օգտագործում էին <<դու>> դերանունը`<<ես>>-ի փոխարեն: 

 Գերզգայունություն սենսոր հակազդումների նկատմամբ- 

Կանները նկատեց, որ այն երեխաները, որոնց հետ նա 

աշխատում էր, գերզգայուն էին կոնկրետ ձայների և 

երևույթների նկատմամբ` փոշեկուլի, քամու ձայնի և այլն, 

շատերի մոտ նկատելի էին դժվարություններ սննդի 

օգտագործման, կամ ընդհակառակը` մեծ սեր կար ուտելիքի 

նկատմամբ:  

 Սպոնտան ակտիվություն- այս երեխաների մոտ նկատելի 

էին ստերեոտիպային շարժումներ` օրինակ երեխան կարող 

էր պտտել առարկան և այդ ընթացքում արտասովոր 

շարժումներ կատարել: Բացի այդ այս երեխաները 

չափազանց ճկուն էին:   

Կանները վստահ էր, որ շարժողական ճկունությունը և 

արտասովոր հիշողությունը վկայում են այս երեխաների բարձր 

ինտելեկտի մասին, թեպետ ուսուցման հարցում նրանք 

սովորաբար դժվարություններ էին   ունենում: Հետաքրքիր է նաև 

այն, որ այս երեխաները, սովորաբար չեն ունենում ֆիզիկական 

թերություններ՝ ի տարբերություն, օրինակ, Դաունի 

համախտանիշով երեխաների: Կանները նաև նշում էր, որ 

աուտիզմով երեխաները յուրահատուկ արտաքին գրավչություն 

ունեն [2]։  

Աուտիզմով երեխաների հաղորդակցման 

առանձնահատկությունները 

Կյանքի առաջին տարում աուտիզմ ունեցող երեխաների 

մոտ կարող է չդրսևորվել գղգղանքի երևույթը, կամ այն կարող է 



51 

 

դրսևորվել սակայն ոչ հաղորդակցական նպատականերով:   8-

12 ամսական երեխաներին սովորաբար դուր է գալիս, երբ իրենց 

վրա ուշադրություն են դարձնում, խաղում են  նրանց հետ, 

հատկապես, երբ ծնողը որևէ տեղ թաքնվում է, այնուհետև 

հանկարծակի հայտնվում…աուտիզմով երեխաներին դա կարող 

է ընդհանրապես չհետաքրքրել:   

Հետաքրքիր է այն, որ շատ երեխաներ հաճախ 

ընդհանրապես չեն արձագանքում, երբ իրենց անունն են տալիս, 

կանչում են, անգամ կարող է այնպիսի տպավորություն 

ստեղծվել, որ երեխան պարզապես չի լսում, բայց միևնույն 

ժամանակ, լինում են նաև այնպիսի պահեր, երբ երեխան շատ 

արագ արձագանքում է, թե՛ իր անվանը, թե՛ ինչ -որ ուժեղ ձայնի 

և այլն: 

Աուտիզմով երեխայի հաղորդակցման մակարդակը 

կախված է նաև վերջինիս` գերակտիվ կամ պասիվ լինելու 

հանգամանքից: Հիպերակտիվության դեպքում սովորաբար 

երեխան ավելի շփվող է երևում: Մոտ 2 տարեկանում 

աուտիզմով շատ երեխաների բառապաշարում 5-10 բառ կարող 

է հայտնվել, սակայն հատկանշական է այն, որ  որոշ ժամանակ 

անց երեխան կարող է դադարել օգտագործել այդ բառերը, ինչն 

ըստ հեղինակի, վկայում է այն մասին, որ  այս երեխաների մոտ 

հաճախ տուժած է ոչ թե խոսքը, այլ բառի իմաստի հասկացման 

կարողությունը, այսինքն երեխան կարող է ուղղակի կրկնել 

բառերը` առանց հասկանալու դրանց իմաստը:  Արդյունքում՝ 

շատ աուտիզմով երեխաներ, այս փուլերից հետո կարող են 

այլևս չխոսել: Կամ կարող է նկատվել պալիլալիա, երբ երեխան 

պարբերաբար կրկնում է միևնույն բառը կամ 

նախադասությունը: Երեխան կարող է ունենալ անհավական 

լավ զարգացած բառապաշար, այն առումով, որ մեխանիկական 

հիշողության զարգացվածության հաշվին զուտ կարողացել է 

մտապահել բազմաթիվ բառեր, սակայն, միևնույն ժամանակ, 

չկարողանա դրանք իրար կապակցել: 

Սոցիալական հմտություններ 

Աուտիզմով երեխաների մոտ  20% ը  18-24 ամսականում 

զարգացման նորմալ հմտություններ են դրսևորում: Աուտիզմով 

երեխաների ծնողները հետաքրքիր փաստեր են ներկայացնում 

իրենց երեխաների կյանքից, նրանցից մեկը պատմում է, որ ինչ-

որ տարօրինակ բաներ է նկատել երեխայի մեջ` սկսած երկու 

տարեկանից։ Նա նշում է, որ երեխան ոչ թե խուսափել է 

հնարավոր կոնտակտից ծնողնի հետ, կամ փախել է, երբ ծնողն 

իրեն ցանկացել է սիրել, այլ պարզապես անտարբեր է եղել, չի 

ժպտացել ի պատասխան մոր ժպիտի…: Արդեն երկրորդ 

տարվա վերջում երեխան սկսում է որոշակիորեն ի ցույց դնել իր 

ցանկությունները, օրինակ, հաճախ, երբ երեխան ինչ-որ բան է 

ցանկանում, մոտենում է այն մարդուն, ում ճանաչում է, 

վերցնում է նրա ձեռքը և տանում այնտեղ, որտեղից բան էր 

ուզում վերցնել` առանց աչքերի մեջ նայելու: 2-3 տարեկանում 

ակնհայտ են դառնում աուտիզմով երեխայի մոտ առկա 

խնդիրները։ Առաջին հերթին այն, որ երեխան առհասարակ 

հետաքրքրված չէ մարդկանց  և հատկապես երեխաների հետ 

շփման մեջ: Նա դիմում է այլ մարդկանց՝ միայն ուզածին 

հասնելու նպատակով:  Աուտիզմով երեխաների հայացքը ևս 

տարբերվում է մյուս երեխաների հայացքից: Որոշ երեխաներ 

իրենց հասակակիցների ներկայությամբ կարող են բղավել, 

հարվածել իրենք իրենց։ 

Վարքային առանձնահատկություններ 

Շատ երեխաների մոտ նկատելի են վարքային ոլորտի 

խանգարումներ` սկսած կյանքի առաջին տարիներից: 

Աուտիզմով երեխաներին բնորոշ է այսպես կոչված 

<<ստերեոտիպային>> վարքը, որն իր մեջ ներառում է մարմնի 

մեկ կամ մի քանի մասերի շարժումների պարբերաբար 

կրկնություն, որը կարող է շատ նման լինել նյարդային տիկի:  

Առավել տարածված ստերեոտիպային շարժումներից է ձեռքերը 

միառժամանակ թափահարելը, մարմնի ճոճումը, տարբեր 

առարկաներ պտտելը և այլն: Որոշ դեպքերում դրսևորվող 

զգայունակության ցածր մակարդակի պատճառով երեխայի մոտ 

նկատելի է դառնում նաև ինքնավնասման հակում: Որոշ 

երեխաների մոտ ստերեոտիպային շարժումները կարող են 

դրսևորվել կյանքի առաջին տարիներին, որոշ երեխաների 

դեպքում էլ՝ 4 տարեկանից հետո: Ստերեոտիպերը կարող են 

լինել նաև վերբալ, երբ երեխան պարբերաբար կրկում է նույն 

արտահայտությունը, բառը: 

Սահմանափակ վարք- աուտիզմով մարդկանց մեծ մասը կյանքի 

ընթացքում ցուցաբերում է վարքի և հետաքրքրությունների 

սահմանափակություն: Երեխան կարող է հաճախ կրկնել նույն 

վարքը միայն այն պատճառով, որ այն նրան լավ ծանոթ է:  Եթե 

աուտիզմով   երեխայի համար կարողանանք գտնել այնպիսի 

գործունեության ձև, որով նա կկարողանա զբաղվել և որը 

կունենա իմաստ, միգուցե և հնարավոր լինի կոտրել 

ստերեոտիպային վարքը: 

2․2 Ասպերգերի համախտանիշ 

Շատ երեխաների մոտ զարգացման հապաղումը հեշտ նկատելի 

կարող է լինել: Կան երեխաներ, ովքեր թեպետ նման են 

աուտիզմ ունեցող երեխաների, սակայն չեն թողնում մտավոր 

հետամնացություն ունեցող անձի տպավորություն:  Այս 

երեխաների մոտ բավական զարգացած է խոսքային 

հաղորդակցման ոլորտը: Այս երևույթն առաջին անգամ 

նկատվել է Հանս Ասպերգերի կողմից, այդ իսկ պատճառով 

համախտանիշը հեղինակի անունն է կրում: 

Ասպերգերի համախտանիշի դեպքում` ի տարբերություն 

դասական աուտիզմի, երեխան աչքի է ընկնում ոչ միայն ավելի 

բարձր ինտելեկտուալ կարողություններով, այլ նաև  կոնկրետ 

երևույթների նկատմամբ առանձնակի հետաքրքրության 

դրսևորմամբ: Ասպերգերի համախտանիշի դեպքում, թեպետ 

երեխան կարողանում է խոսել, այդուհանդերձ, որոշ 

մասնագետներ նշում են, որ համախտանիշի ժամանակ կարելի 

է նկատել խոսքի սեմանտիկ-պրագմատիկ խանգարում, որի 

դեպքում երեխան չի կարողանում լիարժեք օգտագործել խոսքը 

հաղորդակցական նպատակներով: Հարկավոր է նշել նաև 

գործողությունների, շարժումների կոորդինացիայի 

խանգարման մասին:  

Բացի դասական աուտիզմից և Ասպերգերի 

համախտանիշից հաճախ խոսվում է նաև աուտւստիկ սպեկտրի 

այլ խանգարումների մասին։ Առհասարակ բժշկական 

գրականության մեջ առանձնացնում են ինֆանտիլ 

աուտիզմ,մանկական աուտիզմ հասկացությունները, Ռետտի 

համախտանիշը, որի դեպքում ստերեոտիպային վարքի բարձր 

մակարդակ  է դրսևորվում: Համախտանիշը կարող է դրսևորվել 

միայն աղջիկների մոտ`  ատամները կրճտացնելու, տարօրինակ 

ծիծաղի ձևով և այլն, ինչը կարող է  համադրվել խորը մտավոր 

հետամնացությամբ[4]։ 

2․3 Աուտիզմի ախտորոշման համար անհրաժեշտ գործիքակազմ 

Մանկական աուտիզմի մոդիֆիկացված 

սքրինինգ թեստ (M-CHAT-R) 

Դիանա Ռոբինս, Դեբորա Ֆեյն, Մարիան Բերտոն 

Տարիք- 16-30 ամսական երեխաներ 

Թեստի արդյունքների հաշվարկը կատարվում է հետևյալ կերպ`   

2, 5 և 12 հարցերին տրված <<այո>> պատասխանը հաշվում ենք 

մեկ միավոր, մյուս բոլոր հարցերին տրված <<ոչ >> 

պատասխանը ևս մեկական միավոր:  

Ռիսկի ցածր մակարդակ – եթե ընդհանուր միավորների 

գումարը չի գերազանցում 2-ը 

Ռիսկի միջին մակարդակ- 3-7 միավորի դեպքում: Այս դեպքում 

խորհուրդ է տրվում կիրառել լրացուցիչ հարցաշարեր։ 



57 

 

Ռիսկի բարձր մակարդակ -8-20 միավոր, հարկավոր է շտապ 

դիմել մասնագետի օգնությանը։ 

M-CHAT-R™ հարցարան 

1. Եթե դուք սենյակի ծայրում որևէ բան եք ցույց տալիս` 

խաղալիք, կենդանի , ձեր երեխան նայո՞ւմ է այնտեղ- այո/ոչ 

2. Դուք երբևէ ենթադրե՞լ եք, որ ձեր երեխան խուլ է, կամ 

լսողության հետ կապված խնդիրներ ունի- այո/ոչ 

3. Ձեր երեխան խաղո՞ւմ է երևակայական, սյուժետադերային 

խաղեր` կերակրում է տիկնիկին, խոսում է հեռախոսով- 

այո/ոչ 

4. Ձեր երեխային դո՞ւր է գալիս բարձրանալ տարբեր 

առարկաների` աստիճանների, կահույքի վրա- այո/ոչ 

5. Ձեր երեխան մատներով անսովոր  շարժումներ անո՞ւմ է- 

այո/ոչ 

6. Ձեր երեխան մատով ցույց է տալի՞ս այն առարկաները, կամ 

իրերը, որոնք ցանկանում է, որ տաք իրեն, օրինակ՝ 

խաղալիք, կամ քաղցրավենիք- այո/ոչ 

7. Ձեր երեխան, ինչ - որ հետաքրքիր բան տեսնելիս, մատով 

ցո՞ւյց է տալիս, օրինակ՝ ինքնաթիռ, մեքենա…- այո/ոչ 

8. Ձեր երեխան հետաքրքրվո՞ւմ է այլ երեխաներով` հետևում է 

այլ երեխաների խաղին, ժպտում է նրանց- այո/ոչ 

9. Ձեր երեխան ձեզ ցույց տալի՞ս է տարբեր առարկաներ․ 

պարզապես ձեր հետ իր ունեցած ինֆորմացիայով կիսվելու 

նպատակով, օրինակ ՝ ինչ-որ խաղալիք է բերում, որ տեսնեք 

և այլն- այո/ոչ 

10. Ձեր երեխան արձագանքո՞ւմ է, երբ իրեն անունով եք դիմում, 

կանչում եք- այո/ոչ 

11. Երբ դուք ժպտում եք ձեր երեխային, նա ժպտո՞ւմ է ձեզ ի 

պատասխան- այո/ոչ 

12. Ձեր երեխան անհանգստանո՞ւմ է կենցաղային ձայների` 

փոշեկուլի, վարսահարդարիչի ձայնի պատճառով այն 

աստիճան, որ կարող է լացել- այո/ոչ 

13. Ձեր երեխան կարողանո՞ւմ է քայլել- այո/ոչ 

14. Ձեր երեխան նայո՞ւմ է ձեր աչքերի մեջ, երբ միասին խաղում 

եք, կամ հագուստ եք հագցնում իրեն- այո/ոչ 

15. Ձեր երեխան փորձում է կրկնօրինակել ձեր վարքը- այո/ոչ 

16. Եթե դուք պտտվում եք, որ ինչ որ բանի նայեք, ձեր երեխան 

նույնպե՞ս պտտվում է- այո/ոչ 

17. Ձեր երեխան փորձո՞ւմ է այնպես անել, որ իրեն նայեք, 

օրինակ՝ ասում է ինձ նայիր, կամ հատուկ այնպես է անում, 

որ ուշադրություն գրավի - այո/ոչ 

18. Ձեր երեխան հասկանո՞ւմ է, երբ ինչ- որ հրահանգներ եք 

տալիս, ասում եք, թե ինչ պետք է անի- այո/ոչ 

19. Երբ ինչ-որ անսովոր բան է տեղի ունենում, օրինակ ուժեղ 

ձայն, ձեր երեխան նայո՞ւմ է, որ տեսնի թե դուք ինչպես 

կարձագանքեք դրան- այո/ոչ 

20. Ձեր երեխային դո՞ւր է գալիս շարժողական ակտիվությունը- 

այո/ոչ[14]։ 

2-6 տարեկան երեխաների մոտ աուտիզմի առկայության 

բացահայտմանն ուղղված ռեյտինգային սանդղակ(C.A.R.S.  

Childhood Autism Rating Scale, CARS) 

Հարցարանն իր մեջ տարբեր ենթաբաժիններ է 

պարունակում, յուրաքանչյուր հարցի համար տրվում է 

առանձին միավոր, եթե համաձայն եք պնդման հետ, նշում եք 

համապատասխան միավորը։  

1. Մարդկանց հետ փոխհարաբերություններ 

 Դժվարություններ չկան, երեխայի վարքը 

համապատասխանում է տարիքային նորմերին, միայն 

կարելի է նկատել որոշակի ամաչկոտության դրսևորումներ  

այն դեպքում, երբ պայմաններն անծանոթ են– 1 միավոր;  

 Թեթև դժվարություններ- երեխան թեթև անհանգստություն է 

ցուցաբերում, փորձում է խուսափել  հայացքներից, 

կոնտակտից: Նաև խնդիրներ կարող են լինել չափազանց 

ամաչկոտ լինելու և ծնողից չափազանց մեծ կախվածություն 

ունենալու պատճառներով- 2 միավոր;  

 Միջին բնույթի դժվարություններ- երեխան պարզապես 

անտեսում է մեծերին, օտարացած է, որոշ դեպքերում 

անգամ նրա ուշադրությանն արժանանալու համար 

համառություն է պետք ցուցաբերել, սեփական 

նախաձեռնությամբ կոնտակտի մեջ չի մտնում- 3 միավոր;  

 Լուրջ խնդիրներ հարաբերություններում -  երեխան 

ամենահազվադեպ դեպքերում է պատասխանում, 

հետաքրքրություն չի ցուցաբերում, այն ամենի հանդեպ, թե 

ինչով են զբաղված շրջապատողները-  4 միավոր 

2. Ընդօրինակման կարողություններ 

 Ընդունակությունները համապատասխանում են տարիքին -  

երեխան առանց դժվարության կրկնում է ձայները, բառերը, 

մարմի շարժումները- 1 միավոր;  

 Ընդօրինակման հետ կապված թեթև դժվարություններ – 

երեխան կարողանում է կրկնել միայն պարզ ձայներն ու 

շարժումները, առավել դժվարները` դժվարանում է - 2 

միավոր; 

 Խանգարման միջին մակարդակ -  ձայները և շարժումները 

կրկնելու համար երեխային օգնություն է հարկավոր – 3 

միավոր;  

 Լուրջ խնդիրներ- երեխան որևէ կերպ չի ընդօրինակում, չի 

փորձում ընդօրինակել, անգամ մեծերի օգնությամբ – 4 

միավոր.  

3. Հուզական ֆոն 

 Հուզական ֆոնը նորմալ է  -  երեխան իրավիճակներին ճիշտ 

հուզական հակազդումներ է ցույց տալիս, իրավիճակից 

կախված փոխվում է դեմքի արտահայտությունը, վարքը – 1 

միավոր;  

 Առկա են աննշան  փոփոխություններ – երբեմն երեխայի 

դրսևորած հույզերը կապված չեն իրականության հետ – 2 

միավոր;  

  Հուզական ոլորտը միջին աստիճանի խաթարված է -  

տարբեր իրավիճակներում ցուցաբերված հուզական  

հակազդումը կարող է ուշանալ, կամ չափազանց բուռն 

արտահայտվել, կամ առհասարակ չարտահայտվել որևէ 

կերպ: Որոշ դեպքերում երեխան կարող է ժպտալ առանց 

պատճառի և այլն- 3 միավոր;  

 Երեխան լուրջ դժվարություններ ունի հուզական ոլորտի 

հետ կապված – երեխայի հակազդումները մեծամասամբ չեն 

համապատասխանում իրավիճակին, երեխայի 

տրամադրությունն անփոփոխ է մնում տևական ժամանակ, 

առանց որևէ պատճառի սկսում է ծիծաղել կամ լաց լինել – 4 

միավոր. 

1. Մարմնի կառավարում 

 Կարողությունները համապատասխանում են տարիքային 

նորմերին, երեխան ազատ շարժումներ է կարողանում անել 

-1 միավոր;  

 Թեթև մակարդակի խանգարումներ -  երեխայի շարժումների 

որոշ մասն անսովոր շարժումներ են - 2 միավոր;  

 Միջին մակարդակի խանգարումներ – երեխան երբեմն 

քայլում է թաթերի վրա, մատներով անսովոր շարժումներ 

անում, <<արտահայտիչ>> դիրքեր ընդունում - 3 միավոր;  

 Լուրջ խանգարումներ- երեխան լուրջ խնդիրներ ունի 

սեփական մարմնի կառավարման հետ կապված, նրա 

վարքագծում կարելի է նկատել տարօրինակ շարժումներ, 

որոնք չեն ընդհատվում անգամ միջամտության դեպքում– 4 

միավոր  

5. Խաղալիքներ և առարկաներ 

 Նորմա – երեխան խաղում է խաղալիքներով, օգտագործում 

է տարբեր առարկաներ՝ ըստ նշանակության  – 1 միավոր; 

  Թեթև մակարդակի շեղումներ – որոշ տարօրինակ 

դրսևորումներ կարելի է նկատել խաղի ընթացքում, օրինակ՝ 

երեխան կարող է փորձել խաղալիքի համը և այլն – 2 

միավոր; 

 Միջին ծանրության դժվարություններ- երեխայի մոտ կարող 

են առկա լինել դժվարություններ կոնկրետ խաղալիքների, 

առարկաների նշանակության բացահայտման հետ 

կապված, կամ երեխան կարող է խաղալիքի որևէ մասին 

չափազանց մեծ ուշադրություն ցուցաբերել, և արտասովոր 

ձևով կիրառել այն։ առանձին դետալները– 3 մավոր;  

 Լուրջ խանգարումներ – երեխային դժվար է <<կտրել>> 

խաղից, կամ ընդհակառակը, նրան կցել խաղին, 

խաղալիքները մեծամասամբ կիրառվում են արտասովոր 

կերպով – 4 միավոր. 

6. Հարմարվածություն փոփոխություններին 

 Երեխայի հակազդումները համապատասխանում են 

տարիքին, պայմանների փոփոխության դեպքում  երեխան 

անհանգստություն չի դրսևորում- 1 միավոր;  

 Նկատելի են որոշ դժվարություններ, օրինակ՝ պայմաննների 

փոփոխության դեպքում  երեխան շարունակում է նախկին 

վարքը դրսևորել - 2 միավոր։ 

 Միջին մակարդակ- պայմանների փոփոխության դեպքում 

երեխան սկսում է ակտիվ դիմադրել, բացասական հույզեր է 

ունենում – 3 միավոր;  

 Ծանր մակարդակ – փոփոխությունների դեպքում երեխան 

կարող է մինչև անգամ հիստերիկ դրսևորումներ ունենալ-4 

միավոր. 

7. Իրավիճակի վիզուալ գնահատում 

 Նորմա- երեխան ծանոթության ժամանակ նայում է աչքերի 

մեջ, ուսումնասիրում է նոր մարդկանց- 1 միավոր;  

 Թեթև խանգարումներ- երբեմն նկատելի է  այսպես կոչված 

<<հայացք դեպի անհայտ ուղղությամբ>>, ժամանակ առ 

ժամանակ երեխան խուսափում է տեսողական կոնտակտից 

- 2 միավոր;  

 Միջին ծանրության խնդիրներ – երեխան խուսափում է 

տեսողական կոնտակտից, առարկաները երբեմն չափանց շատ 

է մոտեցնում աչքերին: Երեխայի ուշադրությունը որևէ 

առարկայի ուղղությամբ հրավիրելու համար մի քանի անգամ 

պետք է նրան ասել այդ մասին - 3 միավոր; 

  Էական խնդիրներ- բացառված  է տեսողական կոնտակտը, 

մեծամասամբ երեխան տեսողությունն օգտագործում է ոչ 

նպատակային – 4 միավոր. 

8. Ձայնային ազդակների  նկատմամբ հակազդումներ 

 Համապատասխանում է նորմային- ձայնային ազդակներին, 

երեխայի հակազդումները նորմալ են, խոսքը զարգացած է, 

տարիքին՝ համապատասխան– 1 միավոր; 

  Առկա են թեթև խանգարումներ -  երեխան կարող է 

չպատասխանել որոշ հարցերի, կամ պատասխանել 

ուշացումով, որոշ դեպքերում նկատելի է բարձր ձայնային 

զգայունակություն -2 միավոր; 

 Միջին մակարդակի շեղումներ- երեխայի հակազդումները 

տարբեր են․ նույն ձայնի դեպքում, օրինակ, իր անվանը 

երբեմն կարող է արձագանքել, երբեմն՝ ոչ  անգամ մի քանի 

կրկնությունների դեպքում։ Որոշ ուժեղ ձայների նկատմամբ 

գերզգայուն է, կարող է ականջները փակել՝ դրանցից 

խուսափելու համար– 3 միավոր;  

 Ընդհանրապես չի արձագանքում ձայներին-– 4 միավոր.  

9. Հոտառության և համի զգայությունների կիրառում  

 Նորմա- նոր առարկաների ուսումնասիրության ընթացքում 

երեխան օգտագործում է բոլոր զգայությունները, ունի ցավի 

զգացում- 1 միավոր  

 Թեթև շեղում – երեխան դժվարությամբ է կողմնորոշվում, թե 

որ առարկայի դեպքում որ զգայական օրգանը պետք է 

օգտագործի, օրինակ կարող է փորձել չուտելի առարկայի 

համը: Ցավի զգացումը կամ չափազանցված է, կամ 

թերագնահատված, օրինակ թույլ հարվածի դեպքում ուժեղ 

ցավի զգացում է ունենում և հակառակը – 2 միավոր;  

 Միջին մակարդակի խնդիրներ – երեխային կարող եք 

նկատել այնպիսի իրավիճակում, որ հոտ է քաշում, 

շոշափում է, կամ փորձում է համտեսել մարդկանց կամ 

կենդանիներին, ցավային հակազդումները չեն 

համապատասխանում իրականությանը – 3 միավոր; 

  Լուրջ խանգարումներ- երեխան փորձում է առարկաների 

համը -  առարկաների հետ <<ծանոթացումը>> մեծամասամբ 

տեղի է ունենում արտասովոր ճանապարհներով, ցավի 

զգացողություն գրեթե  չկա – 4 միավոր 

10. Վախեր և հակազդում սթրեսին 

 Երեխայի վարքը համապատասխանում է տարիքային 

նորմերին – 1 միավոր;  

 Թույլ արտահայտված խանգարումներ- երեխան կարող է վեր 

թռչել, կամ պարզապես վախենալ աննշան թվացող 

երևույթներից, այնպիսի բաներից, որոնցից սովորաբար իր 

հասակակից երեխաները չէին վախենա – 2 միավոր;  

 Միջին մակարդակի խանգարում – երեխայի հակազդումները 

վախեցնող և սթրեսային իրավիճակներում սովորաբար  չեն 

համապատասխանում իրականությանը– 3 միավոր;  

 Լուրջ շեղումներ – երեխայի վախի մակարդակը  չի  

նվազում, անգա՛մ երբ  հանդիպում է նմանօրինակ 

իրավիճակների մի քանի անգամ, նրան հանգստացնելը 

բավական դժվար է: Կամ՝ հակառակը, երեխային կարող է 

ընդհանրապես անհանգստություն չպատճառել այն 

իրավիճակը, որն այլ երեխաներին կարող է վախեցնել կամ 

անհանգստացնել– 4 միավոր.  

11. Հաղորդակցական ընդունակություններ:  

Նորմա- երեխան հաղորդակցվում է իր տարիքային 

հնարավորություններին համապատասխան– 1 միավոր 

Թեթև շեղում- հնարավոր է, որ առկա լինի խոսքի թույլ 

հապաղում, երբեմն երեխան օգտագործում է որոշ 

անհասկանալի բառեր՝ ընդունված բառերի փոխարեն– 2 

միավոր; 

 Միջին մակարդակի խանգարում –խոսքը կարող է բացակայել 

կամ խոսք կարող է լինել, սակայն բովանդակային առումով 

անիմաստ լինել – 3 միավոր;  

Լուրջ խանգարում- իմաստային խոսքը  իսպառ բացակայում է, 

հաղորդակցման ընթացքում երեխան տարօրինակ ձայներ է 

արձակում, կրկնօրինակում է կենդանիների ձայները և այլն-– 4 

միավոր.  

12. Ոչ վերբալ հաղորդակցման հմտություններ: 

Նորմա- երեխան կարողանում է լիարժեք կերպով  օգտագործել  

ոչ վերբալ հաղորդակցման բոլոր հնարավորությունները – 1 

միավոր;  

Ոչ մեծ խանգարում-  երեխան դժվարանում է արտահայտել 

սեփական զգացմունքներն ու ցանկությունները ժեստերով– 2 

միավոր;  

Միջին մակարդակի շեղում – երեխային դժվար է առանց 

խոսքի` ժեստերով բացատրել, թե ինչ է ցանկանում – 3 

միավոր;  

Լուրջ խանգարումներ -   երեխային դժվար է  հասկանալ այլ 

մարկանց ժեստերն ու դեմքի արտահայտությունը, իր 

ժեստերը ևս վատ են զարգացած, հիմնականում երեխան 

անսովոր ժեստեր է օգտագործում – 4 միավոր 

13. Ֆիզիկական ակտիվություն   

 Նորմա – երեխան իրեն պահում է այնպես, ինչպես 

հասակակիցները – 1 միավոր; 

  Նորմայից թեթև շեղում -  երեխայի ակտիվությունը 

նորմայից մի փոքր ավել կամ պակաս է – 2 միավոր;  

 Միջին մակարդակի խանգարումներ-  երեխայի վարքը չի 

համապատասխանում իրավիճակին, օրինակ քնի ժամին նա 

կարող է գերակտիվ դառնալ, իսկ ամբողջ օրվա ընթացքում 

քնկոտ լինել– 3 միավոր;  

 Անոմալ ակտիվություն – երեխան հազվադեպ է նորմալ 

վիճակում լինում, հիմնականում կամ գերակտիվ է կամ 

պասիվ – 4 միավոր. 

14. Ինտելեկտ 

 Երեխայի զարգացումը համապատասխանում է նորմային, 

երեխան ունի համապատասխան տարիքային 

հմտություններ– 1 միավոր; 

 Թեթև մակարդակի շեղումներ – ունի ստանդարտ 

հմտություններ, սակայն որոշ դեպքերում 

տրամաբանությունն ավելի թույլ է  զարգացած, քան 

հասակակիցներինը– 2 միավոր;  

 Միջին մակարդակի շեղումներ – հիմնականում երեխան 

թույլ է տրամաբանում, թեպետ որոշ ոլորտներում, ու որոշ 

դեպքերում կարողանում է կիրառել իր հմտությունները– 3 

միավոր; 

 Ինտելեկտուալ զարգացման լուրջ խանգարումներ- 

հնարավոր է լինեն   ոլորտներ, որոնցում երեխան կարող է 

ավելի լավ կողմնորոշվել, քանի իր հասակակիցները, 

օրինակ՝ հեռախոսային ծրագրերի հետ կապված որոշ 

հմտություններ-– 4 միավոր.  

15. Ընդհանուր տպավորություն 

Նորմա- երեխան արտաքինից նորմալ տպավորություն է 

թողնում– 1 միավոր 

Աուտիզմի դրսևորման թեթև մակարդակ -  որոշ դեպքերում 

երեխան ցույց է տալիս խանգարման դեպքում անձին բնորոշ 

ախտանիշներ—2 միավոր; 

Միջին մակարդակ- աուտիզմի մի քանի ախտանշաններ 

ակնհայտ են– 3 միավոր;  

Ծանր աուտիզմ – 4 միավոր   

Արդյունքների վերլուծություն 

Գումարում ենք բոլոր միավորները,  

15 - 30 –  միավոր – աուտիզմ չկա 

 30 -36 – հիվանդության արտահայտվածության թեթև կամ միջին 

մակարդակ 

36 - 60 – հավանականություն կա, որ երեխայի մոտ աուտիզմի 

ծանր  տեսակ է [15]։ 

2․4 Աուտիզմով երեխաների հետ հոգեբանական աշխատանքի 

իրականացման տեխնիկաներ, մեթոդներ և ծրագրեր 

Լողացնում ենք տիկնիկներին կամ խաղալիքները 

Ջրով վարժությունները սովորաբար շատ են դուր գալիս 

երեխաներին, սակայն պետք է այնպես անել, որ դրանք դառնան 

նպատակային, այդ նպատակով կարելի է կազմակերպել 

տիկնիկների կամ տարբեր խաղալիքների <<լողացման>> 

գործընթացը: Նույն կերպ կարելի է կազմակերպել սպասքի 

լվացման գործընթացը: 

Ձյունը ջրի վրա 

Ջրի վրա բամբակներ ենք դնում, երեխան պետք է հյութի 

ձողերի միջոցով փչի դրանք: 

Տաք-սառը 

Որպիսի երեխան հասկանա տաք և սառը բառերի 

իմաստը, երկու բաժակ ենք պատրաստում, մեկի մեջ տաք ջուր 

ենք լցնում, մյուսի մեջ սառը: Երեխան պետք է մատը մտցնի մեկ 

տաք, մեկ սառը բաժակի մեջ` արտաբերելով 

համապատասխանաբար տաք և սառը բառերը: Եթե խոսք չկա, 

մասնագետն է ամեն անգամ կրկնում բառերը, այնքան, մինչ 

երեխային հրահանգ կտա մատը մտցնել սառը կամ տաք ջրի մեջ 

և երեխան կկատարի հանձնարարությունն ինքնուրույն։ 

Աուտիզմով և հաղորդակցման խանգարումներով 

երեխաների բուժում և կրթություն ծրագիր (TEACH - Treatment 

and Education for Autistic and related Communication handicapped 

Children) 

Ծրագիրը նախատեսված է աուտիզմով  և հաղորդակցական 

խնդիրներով երեխաների հետ իրականացվող զարգացնող 

աշխատանքների համար: Ծրագիրն իր մեջ ներառում է 

բազմաթիվ  ոլորտներ, որոնց մեջ ներառված են 

ինքնասպասարկման հմտությունների զարգացումը, 

սոցիալական հարաբերությունները, վարքային 

առանձնահատկությունները և այլն: 

Ներառված վարժությունները  նախատեսված են տարբեր 

տարիքային խմբերում ընդգրկված երեխաների համար, սակայն, 

եթե վարժության դիմաց  ցածր տարիք է նշված, սակայն ավելի 

բարձր տարիքի երեխան դեռևս չի կարողանում կատարել այն, 

չունի համապատասխան հմտություններ, ուրեմն անկախ 

նրանից, թե ինչ տարիք է նշված, պետք է սկսել հենց այդ 

վարժությունից:                   

Ձայնի ընդօրինակում 

Տարիք- 0-1 տարեկան 

Ուսումնական նպատակը-տարբեր առարկաների կիրառման 

միջոցով ընդօրինակման կարողության զարգացում 

Առաջադրանք- կրկնել ձայնը 

Նյութ-երկու գդալ և տապակ 

Նստում ենք երեխայի դիմաց, գդալը մի քանի անգամ այս ու այն 

կողմ ենք տանում և բերում, որպեսզի այն հայտնվի նրա 

տեսադաշտում, որից հետո մեկ կամ երկու անգամ գդալով 

հարվածում ենք տապակին: Այնուհետև երկրորդ ձեռքով տալիս 

ենք երկրորդ գդալը երեխային և, բռնելով նրա ձեռքը, կրկին 

անգամ հարվածում ենք տապակին: Գործողությունը 

շարունակում ենք այնքան ժամանակ, մինչ երեխան կսկի 

ինքնուրույն այն իրականացնել, որից հետո հարվածում ենք 

արդեն սեղանին` ստուգելով` արդյոք երեխան  տեղափոխում է 

գործողությունն` ընդօրինակելով մեզ, թե՝ ոչ: 

Ձայնային արտաբերումներ 

Տարիք- 0-1 տարեկան 

Խնդիր- բարդ ձայների ընդօրինակում 

Երեխան այս տարիքում արդեն սկսում է  որոշակի ձայներ 

արտաբերել, մասնագետի խնդիրն է կրկնել երեխայի 

արտաբերածը, և հետևել, արդյոք երեխան ուշադրություն  

կդարձնի դրան`կրկնելով  նույն ձայնը կրկին անգամ: Եվ  

որպեսզի այս ամենն ավելի ամրապնդվի, երեխայի կողմից որևէ 

ձայնի արտաբերման դեպքում շոյում ենք նրան և խրախուսում: 

Այնուհետև փորձում ենք մենք ինչ-որ ձայն արտաբերել, և 

ստուգել, արդյո՞ք երեխան կկրկնի թե՝ ոչ: Գործողությունը 

շարունակվում է մի քանի անգամ: 

Ձայնային արտաբերումներ 

Տարիք- 0-1 տարեկան 

Նպատակը- ձայնի ընդօրինակում  

Խնդիր- ձայնային արտաբերումներ խաղի ընթացքում 

Մասնագետը   երեխային նստեցնում է ծնկներին` դեմքով դեպի 

իրեն, ամուր բռնելով երեխային` մի քանի անգամ <<թռցնում է 

վեր ու վար>> ամեն անգամ կրկնելով` <<բում>>, <<բում>:  

Այնուհետև դադարեցնում ենք, եթե երեխան կցանկանա, որ 

նորից անեք, ցույց եք տալիս նրան, կամ շշնջում, որ պետք է 

ասի` <<բում>>, որպիսի կրկնեք: Այդպես տեղի է ունենում 

ամրապնդում:   

Շարժումների ընդօրինակում զուգակցված ձայների 

արտաբերմամբ 

Տարիք- 0-1 տարեկան 

Նպատակը- ընդօրինակել ձայնը` կրկնելով շարժումը 

Ներքևում առաջարկվող ցուցակից ընտրում ենք որևէ շարժում, 

ցույց ենք տալիս երեխային, և օգնում ենք, որ կրկնի այն: 

Աստիճանաբար մենք սկսում ենք ձեռքով չուղղորդել` թողնելով, 

որ երեխան ինքնուրույն կրկնի շարժումը: Ամրապնդման համար 

անհրաժեշտ է բազմակիանգամյա կրկնություն: 

Օրինակներ 

 Ցուցամատը տանում ենք շուրթերի մոտ և շշնջում` <<շը՛շշշ>> 

 Ափը տանում ենք բերանի մոտ, թեթև հպում և հետ քաշում` 

արտաբերելով <գուա, գուա>> 

 Շուրթերով ճպճպացնում ենք, կարծես համբուրում ենք։ 

Ընդօրինակելով հպվում ենք մարմնի մասերին 

Տարիք- 1-2 տարեկան 

Ուսումնական նպատակ` ընդօրինակման կարողության 

ձևավորում 

Առաջադրանք- ընդօրինակելով` դիպչել սեփական մարմնի 

մասերին 

Նստում ենք երեխայի դիմաց: Սպասում ենք, մինչ կնայի մեզ, և 

երբ նայում է, ասում ենք․ <<Ցո՛ւյց տուր քո քիթիկը` միևնույն 

ժամանակ ցուցամատով ցույց տալով ինքներս մերը>>:  Եթե 

երեխան չի արձագանքում, մի ձեռքով բռնում ենք իր ձեռքը, և 

ինքներս ցույց ենք տալիս, միաժամանակ նաև ժպտում ենք կամ 

որևէ խրախուսական խոսք ասում: Առաջադրանքը կրկնում ենք 

մի քանի անգամ, մինչ երեխան կսկի ընդօրինակել: 

 Ընդօրինակել ծափահարելը 

Տարիք- 1-2 տարեկան 

Նպատակ- շարժումների ընդօրինակում 

Առաջադրանք- մեծին ընդօրինակելով` ծափահարել: 

Սկզբում, երեխայի ձեռքերը բռնելով, օգնում ենք նրան, որ 

ծափահարի, այնուհետև ծափահարում ենք մենք և խնդրում ենք, 

որ ինքը ևս նույնը կրկնի:   

Ձեռքի շարժումների ընդօրինակում 

Տարիք- 2-3 տարեկան 

Նպատակ- շարժողական ընդօրինակման կարողության 

զարգացում 

Խնդիր- ընդօրինակել ձեռքերի շարժումներն առանց օգնության 

Կանգնում  ենք երեխայի դիմաց, հրահանգ ենք տալիս, որ նայի 

մեզ։ Բարձրացնում ենք երկու ձեռքերը վեր և ասում` <<ձեռքերը 

վեր>>: Եթե երեխան որևէ ձևով չի արձագանքում, բարձրացնում 

ենք իր ձեռքերը վեր, այնուհետև իջեցնում ենք: Հաջորդ անգամ 

փորձում ենք, եթե առանց մեր օգնության կբարձրացնի, տալիս 

ենք հաջորդ հրահանգը` <<ձեռքերը կողք>>, կրկին անգամ ի 

սկզբանե մենք ենք ցույց տալիս, որից հետո խնդրում ենք 

երեխային կրկնօրինակել: 

Ընդօրինակելով` կառավարել ձայն արձակող առարկաները 

Տարիք- 1-2 տարեկան 

Նպատակը- սովորեցնել կիրառել առարկաները 

Անհրաժեշտ նյութեր- զանգ, սուլիչ 

Նստում ենք երեխայի դիմաց, մի զանգ, կամ սուլիչ դնում ենք իր 

առջև, մյուսը` մեր: Սպասում ենք մինչ երեխան կնայի մեզ, 

կիրառում ենք առարկան` սուլում ենք, կամ զանգը հնչեցնում, 

այնուհետև տալիս ենք  առարկան իրեն, որպիսի կրկնի: Եթե 

երեխան սկսում է աննպատակ  շարժումներ անել առարկայի 

հետ, օրինակ, թափահարել, կանգնեցնում ենք նրան և կրկին 

ցույց տալիս, թե ինչպես պետք է անել: 

Շուրթերի շարժումների ընդօրինակում 

Տարիք- 1-2 տարեկան 

Նպատակ- բերանի մոտորիկայի զարգացում -  

Խնդիր- շուրթերի շարժումների ընդօրինակում 

Անհրաժեշտ նյութեր- հայելի 

Նստում ենք երեխայի կողքին՝ հայելու դիմաց, և կրկնում 

հետևյալ շարժումները` 

 Շուրթերն ամուր սեղմում ենք, ապա բացում 

 Շուրթերն առաջ ենք բերում փակ վիճակում 

 Լայն ժպտում ենք 

Անպաման գովում ենք երեխային, եթե ճիշտ է կատարում 

առաջադրանքը: 

Նկարել` ընդօրինակելով 

Տարիք- 1-2 տարեկան 

Ուսումնական նպատակ- նկարելու կարողության ձևավորում 

Առաջադրանք- մեծ սպիտակ թղթի վրա 2-3 վայրկյան խզբզում 

ենք մատիտով 

Անհրաժեշտ նյութեր- մատիտ, թուղթ 

Նստում ենք երեխայի դիմաց: Նրա առջև մատիտ ենք դնում, 

մյուս մատիտը պահում ենք մեզ մոտ: Մի քանի վայրկյան 

խզբզում ենք, որից հետո, երեխայի ձեռքի մեջ ենք դնում 

մատիտը և օգնում` ձեռքը բռնելով, որպիսի ինքն էլ նույնն անի: 

Գործողությունը կրկնում ենք մի քանի անգամ: Եթե նկատում 

ենք, որ երեխան արդեն իսկ ինքնուրույն կարողանում է 

ընդօրինակել, փոխում ենք խզբզանքները` աստիճանաբար 

շրջանաձև շարժումներ անելու միջոցով` հորիզոնական գծեր 

կամ շրջան ստանալով: Այդ ամենը սովորեցնում ենք նաև 

երեխային: 

Պահելաձևի ընդօրինակմանն ուղղված վարություններ 

Տարիք- 2-3 տարեկան 

Ուսումնական նպատակը- սովորեցնել ինքնուրույն լվացվել 

Նյութեր- սանր, ատամի խոզանակ 

Նստում ենք երեխայի դիմաց: Երեխայի մի կողմում դնում ենք 

սանրը: Վերցնում ենք այն, դանդաղ սանրում ենք մեր մազերն, 

ապա տալիս ենք իրեն սանրը և ասում․<< Իսկ հիմա դու 

սանրի՛ր մազերդ>>: Վարժությունը կրկնում ենք մի քանի 

անգամ: Նույն կերպ կրկնում ենք նաև ատամի խոզանակի և 

օճառի միջոցով: 

Ընդօրինակում 

Տարիք- 1-2 տարեկան 

Ուսումնական նպատակ- առարկաների նպատակային 

օգտագործման կարողության ձևավորում 

Անհրաժեշտ նյութեր- որևէ տարա, հինգ իր` սպունգ, գնդակ, 

մեքենա, բաժակ, սանր:  

Հինգ առարկաները դնում ենք տարայի մեջ: Վերցնում ենք 

դրանցից մեկը` փորձելով այնպես անել, որ երեխան այդ 

ընթացքում նայի մեզ և ցույց ենք տալիս, թե ինչ են սովորաբար 

այդ առարկայով անում, օրինակ` գլորում ենք գնդակը, առաջ և 

հետ տանում մեքենան: Այնուհետև առարկան տալիս ենք 

երեխային և առաջարկում ինքնուրույն փորձել: Եթե երեխայի 

մոտ ստացվում է, մի կողմ ենք դնում առաջին առարկան և 

անցնում հաջորդին: 

Կրկնել առարկաների ձայները 

Տարիք- 1-2 տարեկան 

Ուսումնական նպատակ- ուշադրություն դարձնել դիմացինի 

բերանի շարժումներին 

Խնդիրը- կրկնել ձայները 

Նյութեր- երեք առարկա, որոնք տարբեր ձայեր են արձակում, 

օրինակ` խաղալիք մեքենա, ժամացույց, զանգ։ 

Նստում ենք երեխայի դիմաց, դնում ենք սեղանի առջևում երեք 

առարկաներն  այնպես, որ երեխային ամբողջովին տեսանելի 

լինեն դրանք: Վերցնում ենք դրանցից մեկը և ցուցադրական 

կերպով մի փոքր բարձր արտաբերում այն ձայնը, ինչպիսի ձայն 

որ սովորաբար հնչում է այդ առարկայից: Օրինակ  եթե այդ 

առարկան մեքենան է` <<Պիբ-պիբ>> կամ <<թիկ-թակ>> և այլն:  

Ուշադրություն ենք դարձնում, որ երեխան անպայման նայի մեզ 

և կրկնում ենք ձայները ևս մեկ անգամ: Այնուհետև տալիս ենք 

առարկան երեխային, մատով հպվում երեխայի շուրթերին, 

որպեսզի վերջինս հասկանա, որ պետք է ընդօրինակի, կրկնի 

ձայնը: Կարևոր չի,  երեխան ճիշտ կկրկնի ձայնը, թե` ոչ:   

Հորիզոնական գծեր 

Տարիք- 1-2 տարեկան 

Ուսումնական նպատակ- ճիշտ բռնել և ճիշտ օգտագործել մատը 

Նյութեր- երեք մատիտ, երեք թուղթ, երկու սկուտեղ 

Երեք մատիտները, երեք թղթերի հետ միասին դրեք սկուտեղի 

վրա: Դատարկ թուղթը թողնում ենք սեղանի մյուս ծայրում: 

Վերցրեք թուղթն ու գրիչը և ցույց տվեք երեխային, թե ինչպես են 

հորիզոնական գիծ քաշում: Երեխայի ուշադրությունը գրավելու 

համար, գիծը քաշելու ընթացքում մի փոքր արտահայտիչ 

ձայնով ասում ենք`<<Այս-պես>>: Այնուհետև մատիտը տալիս 

ենք երեխային , բռնում ձեռքը և օգնում, որ նույն գծից ստանա: 

Նույն առաջադրանքը կրկնում ենք արդեն հաջորդ` նոր թղթի 

վրա: 

Քայլերի ընդօրինակում 

Տարիք- 2-3 տարեկան 

Նպատակը- ձեռքի շարժումների ընդօրինակում 

Նյութեր- թելեր և ուլունքներ 

Նստում ենք երեխայի դիմաց, վերցնում ենք թելը, այն 

անցկացնում ենք ուլունքի միջով, այնուհետև օգնում ենք մի 

քանի անգամ, որպեսզի երեխան ինքնուրույն կատարի նույն 

գործողությունը՝ համոզվելով, որ կարողանում է ինքնուրույն 

անել: Եթե կզգանք, որ երեխան հավանում է գործընթացը, 

հետագայում ուլունքները կարող ենք որպես մոտիվացնող 

միջոցներ օգտագործել: 

Ընդօրինակում ծեփամածիկի միջոցով 

Տարիք- 2-3 տարեկան 

Նպատակ- սովորել գիտակցաբար օգտագործել ձեռքերը 

Նյութ- ծեփամածիկ 

Ծեփամածիկը բաժանում ենք չորս հավասար մասերի և դնում 

սեղանի ծայրին: Այնուհետև տալիս ենք երեխային կտորներից 

մեկը և ևս մեկը վերցնելով` այն դնում ենք սեղանին և առաջ հետ 

տանում ձեռքով` օձի տեսք տալով դրան: Ընթացքում 

անընդհատ ասում ենք երեխային` նայիր այստեղ, փորձիր 

կրկնել: Եթե երեխան չի փորձում ընդօրինակել կամ սխալ է 

անում, մենք ձեռքով ուղղորդում ենք։ 

Բերանի շարժումերի ընդօրինակում 

Տարիք-  2-3 տարեկան, ուսումական նպատակ- բերանի 

շարժումների ընդօրինակումը որպես խոսքի զարգացման 

նախադրյալ։ 

Նստում ենք երեխայի դիմաց և այնպես ենք անում, որ 

կրկնօրինակի մեր շարժումները։ Բերանը լայն բացնում ենք, 

այնուհետև ուժեղ փակում, այնպես, որ ատամների ձայնը լսվի: 

Շարունակում ենք աշխատել այնքան, մինչ երեխան կկրկնի: 

Ընդօրինակում տիկինիկով խաղի ընթացքում 

Տարիք- 2-3 տարեկան 

Նյութեր- երկու տիկնիկ, երկու կտոր, երկու գդալ 

Երեխան նստում է մեր դիմաց, սպասում ենք, մինչ կնայի մեզ, 

կամ որևէ ձևով գրավում ենք վերջինիս ուշադրությունը, ապա 

պառկեցնում ենք տիկնիկին և ծածկում կտորով` խաղարկելով 

տիկնիկին քնեցնելու գործընթացը: Այնուհետև երկրորդ 

տիկնիկը կտորի հետ միասին տալիս ենք երեխային  և հետևում, 

որպիսի կատարի նույն գործողությունը: Եթե երեխան 

կարողանում է ընդօրինակել, արդեն փորձում ենք տիկնիկին 

կերակրելու տեսարանը խաղարկել: 

Ընդօրինակում ենք կենդանիների ձայները 

Մի քանի կենդանիների նկարներ կամ խաղալիքներ 

օգտագործելով, նախորդ վարժությունների օրինակով, երեխայի 

առջև ենք դնում կենդանիներ նկարները և փորձում արձակել 

այդ կենդանու ձայնը, այնուհետև խնդրում ենք նույնը կրկնել 

երեխային: 

Ընդօրինակում ենք կենդանիների շարժումները 

Տարիք- 4-5 տարեկան 

Նյութեր- 3 կենդանու` թռչունի, նապաստակի և փղի նկարներ 

կամ խաղալիքներ   

Ընտրում ենք որևէ հարմարավետ տեղ: Երեխային ցույց ենք 

տալիս խաղալիքներից մեկը, օրինակ՝ թռչունը և կրկնում ենք 

այդ խաղալիքի շարժումները, ասելով, տե՛ս, թե ինչպես է թռչում 

թռչունը, ապա, թափահարում ենք թևերը:  Եթե երեխան չի 

ընդօրինակում, կրկնում ենք մի քանի անգամ, եթե հեշտությամբ 

ընդօրինակում է,  մի քանի րոպե անց ցույց ենք տալիս միայն 

կենդանու նկարը և ոչինչ չենք անում` սպասելով, որ երեխան 

կրկնի շարժումն ինքնուրույն` առանց օրինակի:  

Ընկալման գործընթացների զարգացում. 

Լսողական ընկալման զարգացում 

Տարիք- 1-2 տարեկան 

Ուսումնական նպատակ- սովորեցնել ուշադրություն դարձնել 

ծանոթ ձայներին և ընկալել այդ ձայները, որպես ակնկալվող 

իրադարձության ազդանշան   

Նյութ- զանգ 

Նախ պարզում ենք, թե ինչ է երեխան սիրում անել, օրինակ՝ 

լողանալ կամ մեքենա նստել: Ամեն անգամ այդ գործողությունից 

առաջ մենք զանգ ենք հնչեցնում ասելով` ժամանակն է 

լողանալու կամ պետք է մեքենայով տեղ գնանք, ու նոր միայն 

անում այդ գործողությունը: Եթե երեխան զանգի ձայնին չի 

արձագանքում,  փորձե՛ք մի քանի անգամ: Այլ իրավիճակներից 

առաջ զանգի ձայնը չհնչեցնեք: Քիչ -քիչ ավելացրեք 

հեռավորությունը, սկզբում մոտիկ տեղ կանգնեք և զագի ձայնը 

հնչեցրեք, ապա` հեռու:           



88 

 

Բերել կոնկրետ առարկաները 

Տարիք- 1-2 տարեկան 

Ուսումնական նպատակ-հրահանգին ենթարկվելու 

կարողության ձևավորում, առարկաները տարբերակելու 

կարողություն 

Նյութեր- միջին չափսի երեք արկղ, երեք առարկա, օրինակ՝ 

կոշիկ, բաժակ, խնձոր  

Երեք առարկաները դնում ենք սենյակում որևէ երևացող տեղ: 

Երեխայի հետ միասին կանգնում ենք այնտեղ, որտեղից լավ 

կերևան այդ առարկաները, այնուհետև հանձնարարում ենք 

բերել, օրինակ կոշիկը: Եթե երեխան չի ենթարկվում 

հրահանգին, ձեռքով ցույց ենք տալիս այդ  առարկայի 

ուղղությամբ, եթե կրկին չի տեսնում այն, վեցնում ենք երեխայի 

ձեռքը տանում ենք դեպի առարկան, օգնում ենք, որ վերցնի և 

ապա, միասին, տանում- դնում ենք արկղի մեջ: Քիչ անց նորից 

նույն առարկան դնում ենք նույն տեղում և խնդրում, որ բերի և 

դնի արկղի մեջ, եթե նորից չի ստացվում, օգնում ենք այնպես, 

ինչպես նախորդ անգամ:   Այդպես նաև մյուս բոլոր 

առարկաները: 

Թաքցնում ենք առարկաները 

Տարիք- 1-2 տարեկան 

Ուսումնական նպատակ- տեսողական ուշադրության 

բարելավում 

Խնդիրը- գտնել թաքցրած առարկան 

Նյութեր- երեք միանման բաժակ, որևէ փոքր առարկա 

Սկզբում երեխայի առջև երկու բաժակ ենք դնում շրջած 

վիճակում, այնպես ենք անում, որ ուշադություն դարձնի մեր 

ձեռքի շարժումներին և փոքր առարկան դնում ենք  բաժակներից 

մեկի տակ` խնդրելով, որ փորձի գտնել թաքցրած առարկան:  

Եթե երեխան չի կարողանում, օգնում ենք, որ բարձրացնի 

բաժակը, վերցնի առարկան և ցույց ենք տալիս, որ զարմացել 

ենք, որ կարողացել է գտնել այն: Այնուհետև կրկնում ենք 

վարժությունը` ստուգելու համար արդյոք արդեն ինքնուրույն 

կկարողանա վերցնել առարկան, թե՝ ոչ, եթե ոչ, փորձում ենք ևս 

մի քանի անգամ, եթե այո` ևս մեկ բաժակ ենք ավելացնում: 

Խորանարդը դնել նշված հատվածում 

Աչքերի և ձեռքերի կոորդինացիա 

Ուսումնական նպատակ- տեսողական ընկալման զարգացում 

Նյութեր- խորանարդ, սպիտակ  թուղթ, ֆլոմաստեր 

Սպիտակ թղթի վրա մեծ շրջան ենք նկարում: Երեխային 

նստեցնում ենք մեր առջև, ցույց ենք տալիս խորանարդը և 

հրահանգ տալիս խորանարդը դնել շրջանի մեջ: Եթե երեխան 

հրահանգը չի հասկանում, մենք օգնում ենք վերցնել 

խորանարդը և դնել այն շրջանի մեջ: Այսպես կրկնում ենք 

այնքան, մինչ երեխան կսկսի ինքնուրույն անել: 

Պատկերները համադրելու կարողություն 

Տարիք- 2-3 տարեկան 

 Նյութ- քարտեր, որոնց վրա միանման պատկերներ կան 

Նախապես հաստ ստվարաթուղթ ենք վերցնում, քառակուսաձև 

կտրատում ենք՝ բաժանելով զույգերի, յուրաքանչյուր զույգի վրա 

նույն նկարն ենք նկարում, օրինակ եռանկյուն, կամ շրջան և 

այլն: Քարտերը դնում ենք երեխայի առջև, ցույց ենք տալիս, որևէ 

մեկը և հրահանգ տալիս, որ գտնի դրա զույգը: Եթե չի 

կարողանում օգնում ենք, այնքան, մինչ կսկսի ինքնուրույն անել: 

Խորանարդներով ստանալ նույն պատկերները 

  Տարիք- 3-4 տարեկան 

Ուսումնական նպատակ- Սովորել կառուցողական աշխաանք 

կատարել 

Նյութ- տաս խորանարդ 

Նստե՛ք երեխայի դիմաց: Նրան տվեք հինգ խորանարդ: Փորձեք 

գրավել ուշադրությունը, որպեսզի նայի Ձեզ: Ձեզ մոտ եղած 

խորանարդներով հասարակ կառույց ստեղծեք, օրինակ՝ 

աշտարակ: Հրահանգ տվեք, որ երեխան նույնից կառուցի: 

Սկզբում բռնեք երեխայի ձեռքը և օգնեք, որ նույնությամբ 

դասավորի: Այնուհետև խնդրեք, որ նույնը ինքնուրույն կրկնի` 

խրախուսելով յուրաքաչյուր քայլը: 

Համապատասխանեցնել ըստ ձևի և չափսի 

Տարիք- 3-4 տարեկան 

Նպատակը- ուշադրության կենտրոնացման կարողության 

զարգացում 

Նյութեր- թուղթ, մկրատ սոսիձ 

Հաստ ստվարաթղթից տարբեր երկրաչափական պատկերներ 

ենք ստանում տարբեր չափսերի: Պատկերները պետք է նույն 

գույնն ունենան: Երեխայի առջև դնում ենք մեծ շրջանը և 

խնդրում, որ գտնի դրա զույգը` երկրորդ մեծ շրջանը  և դնի 

առաջինի վրա: Հաջորդիվ դնում ենք փոքր շրջանը` երեխային 

օգնելով, որ դրա զույգը ևս գտնի:  Եթե երեխան ինքնուրույն չի 

կարողանում կատարել առաջադրանքը, օգնում ենք: 

Գույների համապատասխանեցում 

Տարիք- 3-4 տարեկան 

Ուսումնական նպատակ- գույների տարբերակման 

կարողության զարգացում 

Նյութեր- գունավոր խորանարդներ, թուղթ, որի վրա երկու 

տարբեր գույների քառակուսիներ են պատկերված: Երեխայի 

առջև դնում ենք խորանարդներն ու  թուղթը: Թղթի վրա 

պատկերված երկու քառակուսներն ունեն այն նույն գույներն, 

ինչ խորանարդերը: Երեխան պետք է  խորանարդները դնի թղթի 

վրա պատկերված նույն գույնն ունեցող քառակուսիների վրա: 

Աստիճանաբար կարելի է  ավելացնել նաև խորանարդների 

գույներն ու թղթի վրայի գույները: 

Քայլել ուղիղ գծի վրայով 

Տարիք-  3-4 տարեկան 

Ուսումնական նպատակ- ուշադրության կենտրոնացում, 

հավասարակշռության զգացում 

Նյութ-   որևէ վառ գույնի կպչուն ժապավեն 

Ժապավենն ամրացնում ենք հատակին, երեխային ցույց ենք 

տալիս, թե ինչպես պետք է քայլել դրա վրայով, այնպես ենք 

անում, որ երեխան քայլի մեր հետևից: Այնուհետև օգնում ենք 

երեխային, որ ինքնուրույն քայլի գծի վրայով: Առաջադրանքը 

շարունակում ենք կատարել այնքան ժամանակ, մինչ երեխան 

կկարողանա ինքնուրույն քայլել գծի վրայով: 

Ծալել թուղթը 

Տարիք- 1-2 տարիք 

Ուսումնական նպատակ- մանր մոտորիկայի զարգացում 

Նյութ- բարակ թուղթ 

Նստում ենք երեխայի առջև, նախապես երկու թուղթ ենք 

պատրաստում, մեկը դնում ենք երեխայի առջև, մյուսը` մեր: 

Դանդաղ, առանց շտապելու ցույց ենք տալիս երեխային, թե 

ինչպես պետք է ծալել թուղթը: Այնուհետև օգնում ենք, որ փորձի 

ինքը ևս կրկնել գործողությունը, աստիճանաբար պակասեցնում 

ենք մեր միջամտությունը, մինչ երեխան կկարողանա 

ինքնուրույն կատարել գործողությունը: 

Շոշափում ենք առարկաները 

Տարիք- 3-4տարեկան 

Նյութեր- հաստ ստվարաթուղթ, բամբակ 

Հաստ ստվարաթուղթը բաժանում ենք երկու մասի: Մի կողմում 

բամբակ ենք սոսնձում, մյուս կողմում` շուշաթուղթ: Երեխայի 

ձեռքը բռնած, մատներն աստճանաբար հպում ենք բամբակին և 

ասում` <<փափուկ>>, այնուհետև շուշաթղթին` ասելով` 

<<կոշտ>>: Վարժությունը մի քանի անգամ կրկնելուց հետո, 

երեխային  խնդրում ենք, որ ձեռքով հպվի փափուկ հատվածին, 

այնուհետև` չոր:  

Կտրատել մկրատով 

Տարիք- 3-4 տարեկան, ուսումնական նպատակ- մանր 

մոտորիկայի զարգացում։ 

Նյութ- մկրատ և թուղթ 

Մինչ սկսելը նախապես 2,5 սմ լայնությամբ մի քանի թուղթ ենք 

պատրաստում, որպիսի երեխան կարողանա հեշտությամբ 

կտրատել: Սկզբում ցույց ենք տալիս, թե ինչպես պետք է բռնել 

մկրատը, այնուհետև պահում ենք թուղթը երկու կողմից, 

որպեսզի երեխան կարողանա այն հեշտությամբ կտրատել:  

Վարժությունն անընդհատ կրկնում ենք, մինչ երեխան կսովորի 

ճիշտ բռնել մկրատն ու այն անսխալ կիրառել: 

Անցքերով տախտակը 

Տարիք- 1-2 տարեկան 

Ուսումնական նպատակ- նպատակային գործողության 

իրականացում 

Նյութեր- որպես տախտակ կարող ենք օգտագործել ցանկացած 

տուփ, իսկ փայտիկների փոխարեն կարող ենք օգտագործել 

ավելի մասերը:  

Տախտակի վրա(կարող ենք տախտակի փոխարեն պենոպլաստ 

օգտագործել) փոքր անցքեր ենք նախապես բացում այնպես, որ 

ավելի ճյուղերը մտնեն դրա մեջ, այնուհետև երեխային ցույց ենք 

տալիս, թե ինչպես պետք է դրանք մտցնի: Սովորաբար այս 

առաջադրանքը բավական հեշտությամբ կարողանում են 

կատարել արդեն երկրորդ անգամից: Բոլոր ճյուղերը 

տեղադրելուց հետո անպայման գովում ենք երեխային: 

Ներկելու կարողություն 

Ուսումնական նպատակ- ներկելու կարողության ձևավորում 

Նյութեր- մատիտներ, թուղթ, ֆլոմաստեր 

Թղթի վրա ֆլոմաստերով երկու հավասար չափսերի շրջան կամ 

քառակուսի նկարեք: Վերցրեք մատիտը և շրջանի ներսում 

մատիտով մի քանի գիծ քաշեք: Տվեք մատիտը երեխային և 

ասեք, որ նույնությամբ փորձի գծեր քաշել: Օգնե՛ք երեխային 

մատիտը բռնել, խրախուսեք: Այնուհետև առաջին թուղթը  դրեք 

այլ տեղ և տվեք երեխային երկրորդը: Եթե կնկատեք որ երեխան 

առաջադրանքը ցանկանում է կատարել ինքնուրույն, սակայն, 

գծերից դուրս է գալիս, բռնեք երեխայի ձեռքը և կրկին օգնեք: 

Նախապատրասում ենք նկարելուն, նկարում ենք մեկ մատով 

Տարիք- 2-3 տարեկան, ուսումնական նպատակ- երեխային 

նախապատրաստում ենք նկարչության։ 

Նյութը – մեծ սկուտեղ կամ որևէ այլ տարա, ալյուր կամ մաննի 

Հավասարաչափ տարածում ենք մաննին սկուտեղի վրա: 

Վերցնում ենք երեխայի ցուցամատը և ուղիղ մի քանի գիծ ենք 

քաշում մանիի վրա: Աստիճանաբար թուլացնում ենք 

վերահսկողությունը` թողնելով, որ երեխան ինքնուրույն 

կատարի առաջադրանքը: 

Ամբողջի մասերը 

Տարիք- 3-4 տարեկան 

Ուսումնական նպատակ- մասերը միմյանց միացնելով՝ 

ամբողջություն ստանալու կարողության զարգացում: 

Անհրաժեշտ նյութեր- գունավոր թուղթ, մկրատ, հաստ 

սվարաթուղթ 

Գունավոր թղթից տարբեր երկրաչափական պատկերներ ենք 

պատրաստում` քառակուսի, եռանկյուն, և այլն: Պատրաստածը 

կտրում ենք ` բաժանելով երկու հավասար մասի և ամրացնում 

ենք հաստ ստվարաթղթի վրա: Այնուհետև սպիտակ թուղթ ենք 

վերցնում, թղթի մեջտեղից գիծ ենք քաշում հաստ ֆլոմաստերով: 

Մի կողմում փակցնում ենք երկրաչափական պատկերի 

ամբողջական նկարը, օրինակ շրջան, մյուս կողմը մնում է 

դատարկ: Այնուհետև տալիս ենք երեխային նախապես մասերի 

բաժանած և պատրաստած պատկերները, որպիսի թղթի մյուս 

կողմում փակցված պատկերին նայելով` երեխան հավաքի այդ 

նույնից: 

Շրջանի և քառանկյան պատկերում 

Տարիք -4-5 տարեկան 

Նպատակը- բարելավել նկարելու կարողությունը 

Նյութ-թուղթ, մատիտ 

Պատրաստում ենք աշխատանքային թղթերը, որոնց վրա 

երեխային օգնող կետեր ենք պատկերում, որոնք իրար 

միացնելով` երեխան կստանա շրջան կամ քառանկյուն: Կետերը 

պետք է հստակ երևան, և առաջին փուլում իրար բավական մոտ 

պատկերված լինեն: Նախ վերցնում ենք երեխայի ձեռքը, օգնում, 

որ մատիտը բռնի և ամեն կետը մյուսին միացնելիս շեշտում 

ենք․<<Կետերը միացնում ենք>>: Մի քանի անգամ կրկնելուց 

հետո, խդրում ենք, որ երեխան ինքնուրույն փորձի: Նույն 

տարբերակով հետագայում երեխային սովորեցնում ենք նաև 

նկարել խաչ: 

Սովորում ենք նկարել՝ <<շաբլոններ>> օգտագործելով 

Տարիք- 4-5 տարեկան 

Ուսումնական նպատակ- սովորում ենք պատկերներ նկարել 

Նյութեր- հաստ ստվարաթուղթ, մկրատ, գուաշ 

Շաբլոններ պատրաստելու համար ստվարաթղթի վրա շրջանի, 

եռանկյան, քառակուսու հատված ենք գծում, կտրում և հանում: 

Ավարտելուց հետո երեխային առաջարկում ենք ցուցամատը 

ջրաներկով պատել և շաբլոնի հատվածը փորձել ներկել: 

Բազմանգամյա կրկնություններից հետո երեխան կկարողանա 

պատկերը նկարել նաև առանց շաբլոնի: 

Արձագանքել իր անվանը 

Տարիք- 0-1 տարեկան 

Վարժությունը կատարելու համար երկու մասնագետ է 

անհրաժեշտ: Երկուսի ձեռքում էլ խրախուսական որևէ իր, որն, 

ինչպես ենթադրվում է,  երեխան կհավանի: Երեխան կանգնում է 

երկուսի մեջտեղում, մասնագետը ցույց է տալիս իրը և  

երեխայիանունը տալով, կանչում նրան, որ գնա և վերցնի: 

Վերցնելուց հետո մյուս մասնագետն է նույն ձևով կանչում 

երեխային: Այդպես փորձում ենք մի քանի անգամ, մինչ երեխան 

կսկսի արձագանքել իր անվանը:  

Վարժություն Կանգնիր/գնա 

Տարիք- 0-1 տարեկան 

Ուսումնական նպատակ- խոսքային հրահանգների հասկացում 

և իրականացնում 

Վերցնում ենք երեխայի ձեռքը, քայլում ենք սենյակի մեջ: 

Ընթացքում մի քանի անգամ կանգնում ենք և ասում․ 

<<Կանգնեցինք>>, այնուհետև շարունակում ենք քայլել` 

<<Քայլեցինք>> հրահանգից հետո: Շարունակում ենք այնքան, 

մինչ երեխան կսկի ինքնուրույն արձագանքել հրահանգին: 

Առարկան համապատասխանեցնում ենք նկարին 

Տարիք- 1-2 տարեկան, ուսումնական նպատակ- կարողանալ 

համապատասխանեցնել նկարն ու առարկան 

Անհրաժեշտ նյութեր` հինգ առարկա և նույն առարկաների հինգ 

նկարներ 

Նկարները դնում ենք սեղանին, դրանց համապատասխանող 

առարկաները թողնում ենք մեզ մոտ, որպեսզի երեխայի 

ուշադրությունը չշեղվի: Առարկաները հերթով տալիս ենք 

երեխային` ցույց տալով, որ անհրաժեշտ է առարկան դնել իրեն 

համապատասխանող նկարի վրա:  Այսպես շարունակ, մինչև 

վերջին առարկան: 

Հասարակ դասակարգում 

Տարիք- 1-2 տարեկան 

Ուսումնական նպատակ- սովորեցնում ենք երեխային 

դասակարգել առարկաները 

Նյութեր- 2 ափսե, 4 մատիտ, 4 ուլունք 

Երեխայի առջև դնում ենք երկու ափսե: Ափսեներից մեկի մեջ մի 

մատիտ ենք դնում, մյուսի մեջ` ուլունք:  Մատով ցույց ենք 

տալիս մատիտը և երեխային ասում․ <<Դի՛ր այստեղ>> ցույց 

տալով այն ափսեն, որի մեջ մատիտն է դրված, այդպես նաև՝ 

ուլունքը: Հաջորդ մատիտն արդեն ցույց ենք տալիս և ոչ թե 

երեխային ասում, թե ուր պետք է դնի, այլ պարզապես հարցնում 

ենք, թե որտեղ պետք է դնի առարկան: 

Ուտել և խմել հասկացություններ 

Տարիք- 2-3 տարեկան 

Ուսումնական նպատակ- տարբերակել խմելու և ուտելու համար 

նախատեսված նյութերը 

Նյութեր- պատկերներ ըմպելի առարկաների նկարներով` հյութ, 

սուրճ… և ուտելիք: Երեխային ցույց ենք տալիս առաջին 

առարկան և ասում․ <<Սա ուտում ենք>>, ապա երկրորդը, 

ասելով` <<Սա խմում ենք>>, այդպես հերթով բոլոր 

պատկերները: Երկրորդ փուլում նույնն անում ենք՝ երեխայի 

ձեռքը բռնած: Երրորդ փուլում  թողնում ենք, որ երեխան 

ինքնուրույն անի։            

Կառուցել մարդու մարմինը 

Տարիք- 4-5 տարեկան 

Նյութեր- մարդու մարմնի մասերի պատկերներ  

Պատկերները սոսնձում ենք հաստ ստվարաթղթի վրա: 

Առաջարկում ենք երեխային դրանք իրար միացնելով՝ ստանալ 

մարդու մարմին: 

Այնպես, ինչպես նախորդ վարժությունների ընթացքում, սկզբում 

ցույց ենք տալիս երեխային, այնուհետև առաջարկում, որ ինքը 

նույնը կրկնի[10]: 

2․5 Ուշադրության պակասի և հիպերակտիվության 

համախտանիշ ունեցող երեխաների առանձնահատկությունները 

Ուշադրության պակասի և հիպերակտիվության 

համախտանիշով  երեխաներին բնորոշ 

առանձնահատկությունների մեջ ընդունված է առանձնացնել 

երեք հիմնական ցուցիչներ`  անուշադրություն, 

գերակտիվություն և իմպուլսիվություն։  

1. Անուշադրության դրսևորումներից է այն, որ երեխան չի 

կարողանում  երկար ժամանակ ուշադրությունը 

կենտրոնացնել որևէ առարկայի կամ օբյեկտի վրա, 

կենտրոնցանելու դեպքում էլ ուշադրությունը կայուն 

բնույթ չի կրում հեշտությամբ շեղվում է:  Արդյունքում 

երեխան պարզապես չի կարողանում տևական ժամանակ 

որևէ կոնկրետ գործունեությամբ զբաղվել, թեպետ հարկ է 

նշել, որ նման երեխաները սովորաբար կարողանում են 

երկար ժամանակ զբաղվել համակարգչային և 

հեռախոսային խաղերով, մուլտֆիլմեր  դիտել և այլն: Թույլ 

է զարգացած նաև այս երեխաների ուշադրության 

տեղափոխելիության մակարդակը: 

2. Գերակտիվություն- գերակտիվության դրսևորումներից է 

այն, որ այս երեխաները սովորաբար չափազանց շարժուն 

են լինում, երեխան չի կարողանում հանգիստ նստել 

դասերին, մանկապարտեզում, մինչ մյուս երեխաները 

կոնկրետ աշխատանքով են զբաղված լինում, հիպերակտիվ 

երեխաները սովորաբար անընդհատ այս  ու այն կողմ են 

վազում, ընդ որում նրան ակտիվության հիմքում որևէ 

իմաստ չկա, երեխան պարզապես ու այս ու այն կողմ է 

գնում` առանց կոնկրետ նպատակի հենց սրանով էլ 

առաջին հերթին տարբերվում են հիպերակտիվ 

երեխաները  պարզապես ակտիվ երեխաներից: 

3. Ւմպուլսիվություն- իմպուլսիվութան դրսևորման մի քանի 

տեսակներ կան, առաջինի` կոգնիտիվ իմպուլսիվության 

դեպքում երեխան չի կառավարում սեփական մտքերը, 

կարող է խոսել, հետո մտածել և այլն, վարքային 

իմպուլսիվությունը դրսևորվում է հակազդումներում 

հապաղման կամ շտապելու մեջ, օրինակ երեխան կարող է 

չսպասել խաղի ընթացում իր հերթին, կարող է հայտնվել 

վտագավոր իրավիճակներում, վազել փողոց` առանց 

մտածելու հետևանքների մասին և այլն:  



105 

 

Ուշադրության պակասի և հիպերակտիվության  

համախտանիշը կարող է նկատելի լինել սկսած երեխայի 

կյանքի առաջին տարվանից: Այս երեխաները սովորաբար 

ունենում են անհանգիստ քուն, շարժողական անհանգստություն 

և այլն: Երեխաների մոտ նկատելի է նաև շարժողական 

դիսպրակսիա` անփութություն տարբեր առարկաների հետ 

գործողություններ կատարելիս[3]: 

2․6 Ուշադրության պակասի և հիպերակտիվության 

համախտանիշի ախտորոշման համար անհրաժեշտ 

գործիքակազմ 

Հիպերակտիվության և ուշադրության  պակասի 

համախտանիշի ախտորոշումը սովորաբար կիրառվում է DSM-

IV չափանիշներին երեխայի վարքի համապատասխանությամբ, 

ծնողների համար նախատեսված հարցարաններով, 

նեյրոֆիզիոլոգիական հետազոտություններով և այլն: 

Երեխաների վարքային առանձնահատկությունները 

սովորաբար դրսևորվում են մինչև յոթ տարեկան, բացի այդ 

դրանք   պետք է դրսևորվեն առնվազն գործունեության երկու 

ոլորտներում` տանը, դպրոցում, խաղերի ընթացքում և այլն, 

ինչպես նաև  ներքևում թվարկված չափանիշներից գոնե չորսը, 

պետք է առնվազն վեց ամիս կրկնվեն և այդ դեպքում միայն 

կարող ենք հստակ ասել երեխայի մոտ համախտանիշի 

առկայության մասին։ Ստորև ներկայացնում ենք ընդունված 

չափանիշերը, որոնց հիման վրա էլ կատարվում է ախտորոշում։ 

Անուշադրություն- երեխան չի կարողանում կատարել 

առաջադրանքն անսխալ, չի կարողանում կենտրոնացնել 

ուշադրությունը մանրուքների վրա, չի կարողանում մինչ վերջ 

լսել իրեն ուղղված խոսքը, ավարտել սկսած աշխատանքը, 

խուսափում է այն ամենից ինչ իրեն պարզապես հաճույք չի 

պատճառում, ինչը պահանջում է․ տևական ժամանակ  նստած 

աշխատանք, կորցնում է առարկաները, հեշտությամբ շեղվում է  

ուշադրությունը օտար գործոնների ազդեցության դեպքում: 

Գերակտիվության և իմպուլսիվության առվազն չորս կետերը 

պետք է վեց ամիս շարունակ կրկնվեն: 

Գերակտիվություն-երեխան անհանգիստ է. չի կարողանում 

հանգիստ նստել, առանց թույատվության տեղից վեր է թռչում,  

հանգիստ խաղեր չի կարողանում խաղալ։ 

Իմպուլսիվություն- երեխան բղավում է պատասխանը՝ առանց 

հարցը լսելու, չի կարողանում սպասել իր հերթին։  

Տ․ Ահենբախի հարցարան (ASEBA) 

Հարցարանը նախատեսված է 4-18 տարեկանների համար։ Այն 

կարող են լրացնել ինչպես մանկավարժները, ծնողը, այնպես էլ  

հենց ինքը՝ երեխան։ Հարցարանը հնարավորություն է տալիս  

հետազոտել երեխայի վարքային այն 

առանձնահատկությունները, որոնք շեղվում են ընդունված 

սոցիալական նորմերից։ 5-րդ, 6-րդ և 7-րդ կետերի ցուցիչների 

միջոցով ախտորոշում են նաև  ուշադրության պակասի և 

հիպերակտիվության համախտանիշը։ 

Հարցարանի առաջնային տարբերակը, որը ներկայացված է 

ստորև հնարավորություն է տալիս պարզել՝ 

2. Ներփակվածություն (Witholnaul);  

3. Մարմնական խնդիրներ(Somatization);  

4. Տագնապայնություն(Anxiety/depression);  

5. Սոցիալականացման խնդիրներ (Socialization);  

6. Մտածողության խնդիրներ (Thoght problems);  

7. Ուշադրության հետ կապված խնդիրներ (Attestion problems);  

8. Դելիկվենտ վարք (Delinquency)  

9. Ագրեսիա (Aggression). 

1․ Իրեն երեխայի պես է պահում (վարքը չի 

համապատասխանում տարիքին) 0 1 2 

2 Դասերին, պարապմունքների ընթացքում տաօրինակ ձայներ է 

հանում 0 1 2 

3 Հաճախ վիճում է 0 1 2 

4 Սկսածն ավարտին չի հասցնում 0 1 2 

5․ Իրեն հակառակ սեռի երեխայի պես է պահում, նկարագրեք, 

խնդրում եմ 

______________________________________________________0 1 2 

6․ Աչքի ընկնող շարժումներ է անում 0 1 2 

7․ Պարծենում է անհիմն և հաճախ 0 1 2 

8 ․Չի կարողանում ուշադրությունը կենտրոնացնել որևէ մեկ 

առարկայի վրա 0 1 2 

9․Չի կարողանում ազատվել կպչուն մտքերից, նկարագրեք 

խնդրում եմ 

_____________________________________________________0 1 2 

10․ Չի կարողանում նստել իր տեղում, չափազանց  ակտիվ է 

 0 1 2 

11․ Կախվածություն կա ուրիշներից, ինքնուրույն չէ 0 1 2 

12․ Բողոքում է միայնությունից 0 1 2 

13․ Կարգապահ չէ, թափթփված է 0 1 2 

14․ Շատ է լացում  0 1 2 

15․ Անընդհատ պտտվում է, այս ու այն կողմ վազում 0 1 2 

16․ Դաժան և չար է այլ մարդկանց հանդեպ 0 1 2 

17․ Հաճախ երազում է  ինչ -որ բաներ հորինում, ընկղմված է 

սեփական մտքերի մեջ  0 1 2 

18․ Ինքն իրեն կարող է վնասել  0 1 2 

19․ Սիրում է լինել ուշադրության կենտրոնում  0 1 2 

20․ Միտումնավոր ջարդում, փչացնում է առարկաները, գրքրեը, 

խաղալիքները  0 1 2 

21․ Միտումնավոր ջարդում և փչացնում է ընտանիքի 

անդամներին և ընկերներին պատկանող իրերը  0 1 2 

22․ Դժվարությամբ է կատարում հրահանգները 0 1 2 

23․ Դպրոցում անկարգապահ է 0 1 2 

24․ Շեղում է այլ երեխաների ուշադրությունը 0 1 2 

25․ <<Լեզու չի գտնում>> այլ երեխաների հետ 0 1 2 

26․ Անգամ երբ ինչ –որ վատ բան է անում  իրեն մեղավոր չի 

զգում 0 1 2 

27․ Խանդոտ է  0 1 2 

28 Ուտում և խմում է այն, ինչ ուտելի և ըմպելի չէ։ Նկարագրեք, 

խնդրում եմ----------------------------------------------------------0 1 2 

29․ Վախենում է որոշ կենդանիներից, իրավիճակներից և 

վայրերից՝ մանկապարտեզ, դպրոց։ Նկարագրեք խնդրում եմ 

_________________________________________ 0 1 2 

30․ Վախենում է դպրոցից 0 1 2 

31․ Վախենում է, որ կարող է ինչ որ վատ բան անել 0 1 2 

32․ Կարծում է, որ միշտ պիտի լավագույնը լինի 0 1 2 

33․ Նրան թվում է, որ իրեն ոչ ոք չի սիրում 0 1 2 

34․ Կարծում է, որ այլ մարդիկ ցանկանում են իրեն վնասել   0 1 2 

35․ Իրեն անլիարժեք, անպետք է զգում 0 1 2 

36․ Հաճախ ընկնում է,  վնասվում 0 1 2 

37․ Վիճաբանությունների մեջ է ընկնում 0 1 2 

38․ Նրան հաճախ <<ձեռք են առնում>> 0 1 2 

39․ Ընկերություն է անում այնպիսի երեխաների, մեծերի հետ, 

ովքեր հաճախ անախորժությունների մեջ են ընկնում0 1 2 

40․ Լսում է ձայներ և խոսքեր, որոնք բացի իրենից ուրիշ ոչ ոք չի 

լսում__________________________________________0 1 2 

41․ Իմպուլսիվ է, չի վերահսկում իր վարքը, հաճախ չմտածված 

քայլեր է կատարում 0 1 2 

42․ Գերադասում է միայնակ մնալ 0 1 2 

43․ Խաբում է, դպրոցում արտագրում է ուրիշներից 0 1 2 

44․ Կրծում է եղունգները 0 1 2 

45․ Նյարդային է զգայուն, լարված 0 1 2 

46․ Նյարդային շարժումներ և տիկեր ունի0 1 2 

47․ Անխոս ենթարկվում է հրահանգներին 0 1 2 

48․ Սիրված չէ այլ երեխաների կողմից 0 1 2 

49․ Նյութի յուրացման հետ կապված խնդիրներ ունի 0 1 2 

50․ Չափազանց վախկոտ է և տագնապային 0 1 2 

51․ Հաճախ գլխապտույտներ է ունենում 0 1 2 

52․ Կարծում է, որ մեղավոր է ամեն ինչում 0 1 2 

53․ Խոսքի ընթացքում կամ դասերին ընդհատում է ուրիշներին 

 0 1 2 

54․ Գերհոգնած է 0 1 2 

55․ Ավելորդ քաշ ունի 0 1 2 

56․Առողջական խնդիրներ ունի, որոնց դրսևորման 

պատճառներն անհայտ են 

  Մարմնական ցավեր 0 1 2 

 գլխացավեր 0 1 2 

 Սրտխառնոց 0 1 2 

 Աչքերի հետ կապված խնդիրներ 0 1 2։ Նկարագրեք, խնդրում 

եմ_______________________________________________ 012 

 Ցան կամ այլ մաշկային խնդիրներ 0 1 2 

 Փորացավ 0 1 2 

 Այլ ֆիզիկական խնդիրներ։ Նկարագրեք, խնդրում 

եմ____________________________________________________ 

57․ Ֆիզիկական ագրեսիա է ցուցաբերում 0 1 2 

58․ Հաճախ մարմնի որոշ հատվածների է դիպչում, քորում է 

իրեն։ 

Օրինակներ բերեք______________________________________0 1 2 

59․ Դասերին, պարապմունքներին քնում է  0 1 2 

60․ Ոչ մի բանով չի հետաքրքրվում 0 1 2 

61․ Վատ է սովորում  0 1 2 

62․ Շարժումները հավասարակշռված չեն 0 1 2 

63․ Գերադասում է իրենից մեծերի հետ խաղալ 0 1 2 

64․ Գերադասում է  իրենից փոքրերի հետ խաղալ 0 1 2 

65․ Հրաժարվում է խոսել 0 1 2 

66․ Նույն գործողություններն անընդհատ կրկնում է  (կոճակներն 

արձակում և նորից կոճկում է, դուռը բացում- փակում է։ 

Նկարագրե՛ք, խնդրում եմ ---------------------------------------0 1 2 

67․ Դասերին և պարապմունքներին վատ է իրեն դրսևորում 0 1 2 

68․ Հաճախ բղավում է 0 1 2 

69․ Գաղտնապահ է , չի արտահայտվում 0 1 2 

70․ Նկատում է այնպիսի բաներ, որոնք բացի իրենից ուրիշ ոչ ոք 

չի նկատում։ Նկարագրեք, պնդրում 

եմ___________________________________________________0 1 2 

71․ Ամաչկոտ է  0 1 2 

72 Մաքրասեր չէ, խզբզում է տետրերի վրա, պատերին 0 1 2 

73 ԱՆպատասխանատու է։ Նկարագրեք, խնդրում 

եմ____________________________________________________0 1 2 

74 Սիրում է ինքն իրեն  <<ցուցադրել>> 0 1 2 

75 Չի շփվում  0 1 2 

76 Անկանխատեսելի վարք կարող է դրսևորել 0 1 2 

77 Կարծում է, որ իր ցանկությունները պետք է միշտ 

իրականան, այլապես շուտ հիասթափվում է, բարկանում 0 1 2 

78 Անուշադիր է,  ուշադրությունն արագ շեղվում է  0 1 2 

79 Խոսքի հետ կապված դժվարություններ ունի։ Նկարագրեք, 

խնդրում եմ ________________________ 0 1 2 

80․ Կարող է երկար ժամանակ առանց որևէ նպատակի ինչ -որ 

տեղ նայել 0 1  2 

81 Երբ քննադատում են իրեն կամ բարկանում վրան, <<ծանր է 

ընդունում>>  0 1 2 

82 Գողություն է անում 0 1 2 

83․ Հավաքում է այնպիսի առարկաներ, որոնք իրականում իրեն 

հարկավոր չեն։ Նկարագրեք, խնդրում եմ 

______________________________________________________0 1 2 

84 Իրեն տարօրինակ է պահում։ Նկարագրեք, խնդրում եմ 

________________________________________________ 0 1 2 

85 Տարօրինակ մտքեր ունի։ Նկարագրեք, խնդրում եմ։ 

_________________________________________________  0 1 2 

86 Ինքն իր ասածի է և շուտ բորբոքվող 0 1 2 

87 Ունենում  է տրամադրության հաճախակի տատանումներ  

0 1 2 

88 Շուտ նեղանում է 0 1 2 

89 ԿԱսկածամիտ է 0 1 2 

90 Վատ բառեր է օգտագործում 0 1 2 

91 Խոսում է իրեն վնասելու մասին 0 1 2 

92  Իր ուժերի ներածին չափով չի սովորում 0 1 2 

93 Չափազանց շատ է խոսում 0 1 2 

94 Ուրիշներին վիրավորում է 0 1 2 

95 Հեշտությամբ դուրս է գալիս <<ափերից>> 0 1 2 

96 Սեռական բնույթի գաղափարներ ունի 0 1 2 

97 Մարդկանց սպառնում  է 0 1 2 

98 Հաճախ ուշանում է դասերից 0 1 2 

99 Չափազանց շատ է անհանգստանում, որ ամեն ինչ մաքուր 

լինի 0 1 2 

100 Չի  կատարում տնային հանձնարարությունները 0 1 2 

101 Դասերին, պարապմունքներին չի նստում 0 1 2 

102 Ակտիվ և էնէերգիայով լի չէ 0 1 2 

103 Տխուր է , հիասթափված 0 1 2 

104 Չափազանց բարձր է խոսում 0 1 2 

105 Ոգելից հեղուկներ է օգտագործում (դեռահասներին է 

վերաբերվում)։ Նկարագրեք խնդրում 

եմ____________________________________________________0 1 2 

106 Այնպես է փորձում անել, որ իրեն սիրեն 0 1 2 

107 Չի սիրում դպրոցը, մանկապարտեզը 0 1 2 

108 Վախենում է սխալվելուց 0 1 2 

109  Հաճախ բողոքում է 0 1 2 

110 Անփույթ է 0 1 2 

111 <<Փակ>> է, չի շփվում  0 1 2 

112 Հաճախ անհանգստանում է  0 1 2 

113 Թվարկեք այլ առանձնահատկություններ, որոնք թվարկված 

չէին 

_____________________________________________  

Խնդրում ենք ստուգեք, արդյոք բոլոր հարցերին եք 

պատասխանել, թե ՝ ոչ։ Նշեք այն հարցերը, որոնք 

անհասկանալի էին, կամ որոնց կասկածելով եք պատասխանել. 

Առաջնային սանդղակ 

1. Ներփակվածություն (Witholnaul) -42, 65, 69, 75, 80, 88, 102, 

103, 111. 

2. Մարմնական խնդիրներ(Somatization); 51, 54, 56  

3․ Տագնապայնություն(Anxiety/depression) 12, 14, 31, 32, 3.3, 34, 

35, 45, 47, 50, 52, 71, 81, 89, 103, 106, 108, 112. 

4․ Սոցիալականացման խնդիրներ (Socialization); 1, 11, 12, 14, 25, 

33, 34, 35, 

36, 38, 48, 62, 64. 

5․ Մտածողության խնդիրներ (Thoght problems) - 9, 18, 29, 40, 66, 

70, 84, 85. 

6․ Ուշադրության հետ կապված խնդիրներ (Attestion problems)- 

1, 2, 4, 8, 10, 13, 15, 17,22, 41, 45, 49, 60, 61, 62, 72, 78, 80, 92, 100  

7․ Դելիկվենտ վարք (Delinquency)- 26, 39, 43, 63, 82, 90, 98,101, 

105. 

8․ Ագրեսիա (Aggression). 3, 6, 7, 16, 19, 20, 2 1, 23, 24, 27, 37, 53, 

57, 

67, 68, 74, 76, 77, 86, 87, 93, 94, 95, 97, 104. 

Երկրորդային սանդղակ 

Ներքին խնդիրների ցուցիչ (Internalization) – 12, 14, 31, 32, 33, 

34, 35, 42, 45, 47, 50, 51, 52, 54, 56 а-з, 65, 69, 71, 75, 80, 81, 88, 89, 

102, 103, 

106, 108, 111, 112. 

Արտաքին խնդիրների ցուցիչ (Externalization) – 3, 6, 7, 16, 19, 20, 

21, 

23, 24, 26, 27, 37, 39, 43, 53, 57, 63, 67, 68, 74, 76, 77, 82, 86, 87, 90, 

93, 94, 95, 

97, 98, 101, 104, 105. 

Եթե հարցարանը լրացնում են երկու անձինք՝ մանկավարժ և 

ծնող, միավորները գումարում ենք իրար և բաժանում երկուսի։ 

Կոնկրետ միավորային սանդղակ չկա, ուշադրությւոն ենք 

դարձնում այն կետերին, որոնցից երեխան առավելագույն 

միավոր է հավաքել [16]։ 

Իմպուլսիվ երեխա(հարցարան) 

1. Միշտ և շատ արագ պատասխան է գտնում, երբ իրեն ինչ-որ 

բան են հարցնում  (հնարավոր է նաև սխալ պատասխան) 

2. Հաճախ փոփոխվում է տրամադրությունը 

3. Շատ բաներ նրան  նյարդայնացնում են, <<ափերից հանում>> 

4. Նրան դուր է գալիս այն աշխատանքը, որը կարելի է արագ 

կատարել   

5. Շուտ է նեղանում, բայց հիշաչար չէ 

6. Հաճախ այնպիսի տպավորություն է, որ ամեն ինչից հոգնել է 

7. Արագ, առանց մտածելու որոշումներ է կայացնում 

8. Կարող է կտրուկ հրաժարվել այն սննդից, որն իրեն դուր չի 

գալիս 

9. Պարապմունքների ժամանակ արագ շեղվում է 

ուշադրությունը 

10.  Երբ երեխաներից որևէ մեկը նրա վրա բղավում է, նա 

անպայման բղավում է ի պատասխան 

11. Սովորաբար վստահ է, որ կկարողանա հաղթահարել 

ցանկացած առաջադրանք 

12. Կարող է կոպտել ծնողին, մանկավարժին։ 

13 Երբեմն թվում է, թե նա էներգիայի ավելցուկ ունի  

14. Նա չի սիրում և չի կարողանում կշռադատել, ավելի հաճախ 

միայն գործում է առանց մտածելու  

15.  Սիրում է ուշադրության կենտրոնում լինել, չի սիրում 

սպասել 

16. Խաղերի ժամանակ չի ենթարկվում ընդհանուր կանոններին   

17.  Խուսակյցության ընթացքում բորբոքվում է, ձայնը 

բարձրացնում է խոսելիս։  

18. Հեշտությամբ մոռանում է մեծերի հանձնարարությունները, 

տարվում է խաղով։ 

19.  Սիրում է կազմակերպել, ուղղորդել։   

20.  Խրախուսանքը նրա վրա ավելի ուժեղ ազդեցություն ունի, 

քան այլ երեխաների  

Օբյեկտիվ տվյալներ ստանալու համար հարկավոր է, որ 

երեխային ճանաչող  2-3 անձ լրացնեն հարցարանը։ 

Յուրաքանչյուր դրական պատասխան գնահատվում է 1 միավոր, 

բացասական պատասխան՝ 0։ 15—20 միավորի դեպքում կարելի 

է խոսել իմպուլսիվության բարձր մակարդակի մասին, 7—14 — 

միավոր՝ միջին, 1—6 միավոր — ցածր։ 

Ինքնակառավարման և կամային հատկանիշների ախտորոշման 

թեստ (Ա․Սիրոտյուկ) 

Երեխային առաջարկում ենք նայել ստորև ներկայացված 4 

նկարներին և նկարագրել, թե այնտեղ ինչ իրավիճակ է և ինչ 

լուծումներ կարելի է 

առաջարկել տվյալ 

իրավիճակում։  Եթե երեխան 

բացատրում է, որ 

անհաջողությունների 

պատճառները կախված չեն 

պերսոնաժներից, ապա, ըստ 

հեղինակի, կարելի է 

ենթադրել, որ նա դեռևս չի 

կարողանում վերահսկել 

սեփական վարքը և ճիշտ 

ինքնագնահատում կատարել 

[8]։ 

2․6 Ուշադրության պակասի և հիպերակտիվության 

համախտանիշ ունեցող երեխաների հետ հոգեբանական 

աշխատանքի գործիքակազմ 

 Գտեք տարբերությունը (Ե․Լյութովա, Գ․ Մոնինո) 

Նպատակ-  ուշադրության կենտրոնացման կարողության 

զարգացում   

Երեխան նկարում է  ցանկացած նկար (կատու, տուն և այլն) , 

փոխանցում է մասնագետին և փակում աչքերը։ Մասնագետն 

այդ նկարի վրա որևէ բան է ավելացնում և փոխանցում 

երեխային։ Երեխան պետք է նկատի, թե ինչն է փոխվել նկարում։ 

Այնուհետև երեխան և մասնագետը կարող են փոխվել տեղերով։ 

Խաղը կարելի է խաղալ նաև խմբային տարբերակով՝ նկարներն 

իրար փոխանցելով, կամ մասնագետը պարզապես 

գրատախտակին է  նկարում որևէ նկար և մինչ երեխաները 

կփակեն աչքերը, նկարի վրա փոփոխություններ է ավելացնում, 

իսկ երեխաները պետք է գուշակեն, թե ինչն է փոխվել։    

 Գոռում ենք —շշնջում—լռում (Ի․Վ․Շևցովա) 

Նպատակ- Կանոններին ենթարկվելու կարողության զարգացում 

Վերցնում ենք կարմիր, դեղին և կապույտ գույների երեք հաստ 

ստվարաթղթեր, դրանց վրա ուրվագծում ենք մեր ձեռքը և 

կտրում։ Այդ երեք ձեռքերը կլինեն մեր ազդանշանները։ 

Երեխայի հետ պայմանավորովում ենք, որ կարմիր նշանը ցույց 

տալու դեպքում  երեխան կարող է բղավել, վազել, աղմկել։ 

Դեղին ձեռքը ցույց տալու դեպքում պետք է խոսել շշուկով, 

քայլել ոտնաթաթերի վրա։ Կապույտ ձեռքի դեպքում պետք է 

քարանալ, և լռել։ 

 Խոսի՛ր (Ե․Լյուտովա, Գ․ Մոնինո) 

Նպատակ Իմպուլսիվ գործողությունների կառավարման 

կարողության ձևավորում  

Երեխային ասում ենք, որ պատրաստվում ենք իրեն շատ հեշտ 

հարցեր տալ։ Սակայն պատասխանելու իրավունք նա կունենա 

միայն այն դեպքում, երբ մենք կասենք․ <<Խոսի՛ր>>։ Օրինակ՝ 

հարցնում ենք, թե ինչ գույն ունի առաստաղը։ Երեխային 

խնդրում ենք, որ չպատասխանի, մինչ մենք կասենք․  

<<Խոսի՛ր>>։ 

Զույգեր (Ն․Կրյաժևա) 

Նպատակ- երեխային սովորեցնել համագործակցել 

Երեխաները կամ երեխան և 

մասնագետը զույգ են կանզմում, 

կանգնում են իրար մեջքով, 

այնպես, որ գլուխները հպվեն 

իրար, իսկ ձեռքերը բռնած լինեն։ 

Այնուհետև երեխաներին 

հրահանգ է տրվում նման դիրքով 

քայլել սենյակում։ 

 Խաղեր սեղանի շուրջ 

Քանի որ գերակտիվ երեխաները թե՛ մանկապարտեզում, թե 

դպրոցում դժվարությամբ են նստում սեղանի շուրջ, այս 

վարժությունները կօգնեն երեխային սովորեցնել նստել տևական 

ժամանակ։  

Մատիկներով խաղեր՝ Մ․Ռուզինա 

Ոտիկներ 

Երեխան նստում է սեղանի դիմաց։ Մատները դառնում են 

ոտիկներ և պետք է այդպես քայլելով, դանդաղ, սեղանի մի 

ծայրից մյուսը գնա։ 

Երկոտանի 

Նույն նախորդ 

վարժությունն է, 

սակայն այս դեպքում 

վարժությունը 

կատարում ենք միայն 

երկու՝ցուցամատի և 

միջնամատի օգնությամբ։ 

Որպեսզի երեխան սիրով անի առաջադրանքը, կարող ենք 

մրցույց կազմակերպել մեր և իր միջև[7]։   

